
KOYÓKA NSÓNI

 Matondi, Ndeko Neville. Ápambola yo!
2 Mbote, baninga. Ezali malamu kozala awa na ntongo oyo.
Mpe nakanisi ete nasali…Namikotisi na ntango ya Ndeko
Neville. Afandaki kuna, azobongisáká liteya na ye; ntango
nakotaki, abandaki kogumba liteya na ye, mpe alobaki: “Ee…”
3 Ekundolisi ngai mibu ebele eleká. Ndeko moko ya moindo
azalaká koya awa, nkombo na ye Ndeko Smith, ná Ndeko
mwasi Cross. Bazalaki baninga na ngai malamumpenza. Ntango
nazalaki kokóta na losambo na mpokwa, mobange mobali yango
azalaki…Azalaki na mandefu ya mpembe likoló na bibebu.
Nayebi te soki bamosusu kati na bino bayebi ye lisusu, to
te. Azalaki komata na etumbelo, boyebi. Mpe bango nyonso
bazalaki koyemba: “Ezali Nzela Monene Ya kokende na Lola.”
Ndeko Smith, azalaki kaka kofanda boye, boyebi. Mpe ngai
nazalaki kokóta na ekuke ya nsima.
4 Mwana mwasi moko moke ya moindo mpenza, azaláká
kofanda na litúmu. Azalaki kobanda kobeta maboko, koloba:
“Nétola Ye,” loyembo yango, boyebi. Bazalaki kobakisa eyembeli
na bango moko, boyebi. Lisusu, na litúmu oyo elandi, moto
mosusu azalaki wana, ye mpe azalaki koloba: “Nétola Ye.” Ee,
yango nde bazalaki koyemba ntango nazalaki kokóta na ekuke.
Nalingaka bato yango mingi.
5 Boye, mobange Ndeko Smith azalaki kofanda kuna, mwa
pembeni, boyebi, azalaki lokola moto moko ya kimia. Azalaki
koloba: “Kota, mpaka, pemisa ekoti na yo.” Ezali te “péma na
yo”; “pémisa ekoti na yo,” bomoni. “Kota, mpaka, pémisa ekoti
na yo.” Akotelema wana, mpe, nakokaki koyeba, ndenge azalaki
kobanda, ete ekozala matata mpo na ngai, bomoni.
6 Azalaki koloba: “Ee,” alobi, “bana, boyebi,” alobaki, “na—
nafandaki awa mpe nazalaki komituna: ‘Nkolo, eloko nini
Okopesa ngai ete náloba?’” Alobaki: “A—A—Akobaki koningisa
motó na Ye, koningisaká motó na Ye mpe kotala ngai. ‘Nakopesa
yo eloko moko te ya koloba.’” Alobaki, alobaki: “Namoni Mpaka
Branham kokóta kuna na nsima, mpe nalobaki, sikawa: ‘Nkolo,
nabandi komikanisela…’” Ee, nayebaki ete akobenga ngai!
7 Ndeko George Wright, sango boni, ndeko? [Ndeko Wright
alobi: “Oh, malamu. Na ntembe te.”—Mok.] Ápambola yo, Ndeko
Wright! Na ntembe te. [“Ndeko Elijah azali kuna na nsima.”]
Oh, ya solo? Alobi ete Ndeko Elij’ Perry azali awa. Ozali wapi,
Ndeko Elij’? Namoni ye te eleki ntango molai…Ee, oh, la la!
Sikawa tosengelaki kosala liyangani moko ya solosolo awa! Elij’
Perry, GeorgeWright, ná bato mosusu ya kala, oyo bazalaki koya
awa ntango, tóloba, tosengelaki kosimba bikuke namabokompo

mopepe éfungola yango te. Esengo komona bino! Mama, Ndeko
mwasi Wright azali elongo ná yo? Ndeko mwasi Wright azali
awa? Ye mpe azali kuna. Iyo, misie. Ee, malamu mingi! Ndeko
mwasi Perry, namoni bango nyonso sikawa. Ee, ezali mpenza
malamu. Ezali malamu kozala awa. Ezali malamu kofanda na
bisika oyo. Ezali malamu kozala elongo.
8 Nabongisaki mpenza ete názonga; ezalaki mokumba na
motema. Nauti kozonga na Afrika, ndenge bino nyonso
boyebi. Ntango nakómaki kuna, nazalaki na visa oyo ezuaki
bipekiselo, mpe baboyaki kotika ngai, baboyaki kotika ngai
náteya mpo mayangani yango esangisaka bato mingi koleka.
Bazozela botomboki moko ésalema kuna ata na ntango nini,
mpe—mpe ba—baboyaki kotika ngai náteya mpo mayangani
yango esangisaka bato mingi koleka. Nzela bobele moko
nakokaki koteya, elingaki kozala ete ebongiseli oyo étalisami
na gouvernement, na kati ya gouvernement, ébengisa ngai, na
ntango yango ekosala ete, na mbala moko, gouvernement étinda
ba-milice mpo na kobatela ngai. Bomoni, bazali mpenza…
Botomboki moko ekosalema kuna, nzela mosusu ezali te. Ekomi
mpenza pene, bomoni. Moto wana ya gouvernement alobaki:
“Mbala ya nsuka oyo azalaki awa, asangisaki pene na bato
nkóto nkamamibale na ntukumitano.”Mpe alobaki: “Na bongo,
bomoni, yango mpenza nde eloko oyo communisme wana ezali
koluka, mpo na botomboki yango.” Boye, nakokaki koteya te.
9 Bato oyo bazalaki wana bazalaki kopepa na maboko na
bango, mpe kolela: “Kanisa mama na ngai! Kanisa, ndeko na
ngai ya mobali akufi! Na…” Kuna, nsima na lopango ya
nsinga, boyebi, bansinga ya bibende, esalaki mpenza mabe. Mpe
nazongaki epai na ngai.
10 Mpe namilobelaki: “Ee…” Mwana na ngai, Joseph, azali
kuna na nsima, azalaki na mwa bolembu na likambo ya kotanga.
Azalaki na…Azuaki na ye malamu, kasi asengelaki kobandela
yango; azalaki kotánga malamu mpenza te. Boye, namilobelaki:
“Ee, tokosengela kotikala epai na biso mwa moke.” Mpe
nalobaki: “Soki tofandi epai na biso, ekobebisa lói ya bana.”
Boye, tozongisaki yango nsima na mikolo, mpe tomemaki ye na
etuka mosusu na sanza ya mwambe, mpe to…mpe tozongaki
awa mpo na mpóso mibale to misato.
11 Nalobaki: “Nabanzi, ntango tokozala kuna, nakozua ntango
yango mpo na kosala mayangani. Tokozua auditoire ya eteyelo
awa, mpe—mpe tokosala mayangani kobanda na mokolo ya
ntuku mibale na mwambe kino mokolo wa yambo, tokosala
mayangani na auditoire ya eteyelo. Nazalaki na mposa ya koteya
likoló na kosopana ya Mbeki nsambo ya nsuka.” Na bongo
tobengaki liboso na yango, kasi toyokisamaki mawa mwa moke.
Bakopesa biso lisusu nzela ya kozua biteyelo yango te, mpo bato
ebele koleka bayaka kuna. Tokoki kosala yango esika moko te.
Na bongo, nazuaki mokano, ntango nazalaki awa, na esika ya…

12 Tokoki koyamba bato nyonso te, soki tokosala publici-…
Totikálá kosalela yango publicité te, sikawa. Boye, soki toyambi
bato nyonso, soki tomeki kokótisa bango awa na tabernacle,
tokokoka kosala yango te. Bomoni, e…mikolo mitano awa,
ekozala nsomo.

13 Boye, tofandaki kuna, tozalaki kosolola ná Ndeko Neville
ná Ndeko Wood, ná bamosusu, tozui mokano ya kosala oyo.
Soki tokoki te, na esika na yango, ekosala ete tósala mayangani
mitano; ekozala mokolo wa ntuku mibale na mwambe, ntuku
mibale na libwa, ntuku misato, ntuku misato na moko, mpe
mokolo wa yambo. Ee, nakanisi ete soki tobandi mokolo ya
Lomingo, tokoki kosala mayangani mibale, mokolo ya Lomingo
na ntongo mpe mokolo ya Lomingo na mpokwa, elingi koloba
mokolo mwa zomi na mwambe. Nsima na yango, mokolo mwa—
mokolo mwa ntuku mibale na mitano, tokoyangana mokolo ya
Lomingo na ntongo mpe mokolo ya Lomingo na mpokwa. Wana
esali mayangani minei. Na nsima mokolo wa yambo na nsánza
ya Mwambe, tokoyangana mokolo ya Lomingo na ntongo mpe
mokolo ya Lomingo na mpokwa. Wana ekopesa biso mayangani
motoba, mpe ekosala ete tóyamba bato mingi koleka te. Ngai
namoni bongo.

14 Bomoni te ete wana ekozala malamu koleka, na esika ya
kotóndisa bato mpe kofina bato esika moko, mpe nyonso wana?
Na bongo, kaka mpo na mayangani mibale wana, tokoki kosala
yango, kasi esengeli ete biso nyonso tósala makasi elongo. Mpo
na bampokwa mitano, ya kolandana, ekozala mpenza mpasi.

15 Mpe nalingi kokutana na bayangeli misolo ná bampaka awa,
wana nazali awa.

16 Likambo yango ekómi kosalema bipai nyonso. Tozobika na
mikolo oyo ya nsuka, epai oyoNsango-malamu ezali lisusu kozua
e—esika ya liboso te, ndenge Esengelaki kozala. Ezali lisusu na
makoki te oyo Esengelaki kozala na yango. Nyonso esangani ná
politiki mpe nyonso wana, kaka lokola syndicat mpenza. Mpe
ezokende kosuka na oyo wana, mpamba te elembo na nyama
esengeli koya na nzela na bosangani, toyebi yango. Boye biso—
biso…Mpamba te, ekómi likambo ya koboya, “moto moko te
akoki kosomba to koteka, bobele ye oyo akozala na elembo na
nyama.”

17 Sikawa nazali na mposa ya koyeba, na nzela na bampaka.
Nayoki ete nakambami. Natikálá koyókamposa yaNzambe boye
te na motema na ngai, na bomoi na ngai mobimba, koleka oyo
nazali na yango sikawa, bomoni. Mpamba te…Mpe na—nakómi
namposa ya kozala na hema na ngai moko ná biloko na—na ngai,
ndenge Nkolo alakisaki ngai yango na emononeli moko, mpe
nandimi ete ntango yango ebelemi sikawa. Mpe nalingi koyeba
wana nazali awa, mpo na nini tokoki kosomba hema yango te.

18 Na—na bongo ntango tokobanda, ndakisa, koya awa na
Jeffersonville, na esika ya kozua kaka mokolo moko to mibale,
to mikolo misato to minei, tokoki koya awa mpo na totelemisa
hema yango, mpe kosala mpóso mibale to misato, bomoni, mpe
moto moko te akoloba eloko moko na ntina na yango. Tokoki
kozua libanda ya ndembo ya baseball, to, soki balingi kopesa
biso nzela ya kozua yango te, ezali na mosali bilanga awa, oyo
akolinga kopesa biso nzela ya kozua elanga moko. Tokofutela
elanga yango mpe—mpe tokotelemisa yango. Eloko bobele moko
oyo tokosengela kosala kuna, ekozala, kotonga ba—bandako ya
kofanda, mpe bongo na bongo, mpo na bolamu na biso. Mpe
ekoki kosalema na pete. Na bongo tokobanda kosala mayangani
na biso ndenge wana mpo ekokani na emononeli ya Nkolo, mpe
esengeli kosalema ndenge wana.
19 Mpe lobi, ntango nazalaki koya nde namonaki, boyebi,
makambo oyo, oyo wana. Nazalaki kotambola na balabala, mpe
moninga na ngai moko ya malamu azalaki koleka wana, alobaki:
“Mbote, Billy.” Natalaki ye, ná nsuki mpembe lokola neige,
libumu monene boye. Mpe elenge mobali yango azali na mibu
na ngai. Tozalaki koyengayenga elongo, elenge mobali kitoko,
ntango nazalaki mwana moke. Esalaki ngai námiyoka ndenge
mpenza.
20 Mwana na ngai ya moke, Joseph, alobaki: “Mpo na nini ozali
na mawa, Papa?”

“Oh,” nalobaki, “Nakoki kolimbolela yo yango te, Joseph.
Omoni, nakoki te, nakoki koyebisa yo yango te.”
21 Mpe natali Elij’ Perry oyo afandi kuna, ná Mme Perry; ezali
komonana lokola lobi nde bazalaki bilenge babálani ná nsuki
ya moindo, bazalaki kofanda pembeni na ndako na ngai, ntango
tozalaki na masuwa moko ya kala, Wahoo, mpe, kuna na ebale,
mpe tozalaki kolóbo mbisi na butu. Komona bango mibale ná
nsuki ya mpembe, boyebi, elingi koloba bobele likambo moko,
ezali lokola mongongo moko moke oyo ezali koloba: “Otikali
lisusu na ntango mingi te.” Bomoni?
22 Boye, mposa na ngai ezali ete mikolo nyonso ya bomoi na
ngai ézala na ntina mpo na Ye. Oyo natikali na yango, ntango
oyo natikali na yango, mposa na ngai ezali ete nálekisa yango na
esika moko, na mosala moko, ata soko ezali bobele kotelema na
litúmu ya balabala, kotatoláká mpo na nkembo mpe lokumu na
Nzambe. Mpe na—nazali awa na ntina wana.
23 Mpe nazali na mwa esika moko ya nkukú awa na Green’s
Mill, na Indiana. Ezali engumba te, sikoyo, ezali—ezali lisobe.
Bato moko basili kosómba yango, mpe balingi ata te ete moto
átia lokolo kuna. Kasi nazali na lidusú moko kuna, oyo akomona
ngai ata moke te, soki nakoti kuna. Nakotaka kuna na butu, mpe
akoyeba ata moke te ntango nakoti to nabimi. Mpe ayebi esika
lidusu yango ezali te, mpe akoki kokóma wana te, ata ezalaki

wapi. Mpe nazali na mposa ya kokende kosolola ná Nkolo kuna,
mwa moke, namoni ete ekómi eséngisi.
24 Mwasi na ngai azali na mposa ya koya, azali na mposa ya
koya komónana ná bato, mpe Rebeka ná Sara, ná bamosusu, mpo
na kokútana na baninga na bango. Mpe tozali awa sikawa, mpo
na mpóso misato oyo elandi, soki Nkolo alingi.
25 Mpe nakanisi, na esika ya koluka kofina bato nyonso elongo,
mpo na mayangani yango awa na tabernacle…Na ntembe te,
oyo ezali ya biso, ezali ya Nkolo, Ye nde apesaki biso yango.
Mpe ezali na mopepe ya malili. Nasepeli kosala liyangani moko
mokolo ya Lomingo na ntongo, liyangani moko mokolo ya
Lomingo na mpokwa. Ekopesa bato nzela ya kozónga na bisika
na bango, bongo bakozela kino na mpóso ekoya.
26 Nandimi te ete nakoki kozua mpe—mpe kotalisa mpenza na
ndenge esengeli bosopani ya Bambeki oyo ya nsuka, mpamba
te ezali mpenza, na Nsango moko ya motuya mingi mpenza.
Kasi nakoki kobondela mpo na babeli, mpe kosala makambo
oyo…Nazali mpe na Mateya mpo na losambo, ndenge Nkolo
akopesa ngai yango. Na kati ya mpóso, nakokende esika moko
awa na lisobe mpo na koyekola, nakozonga mokolo ya Lomingo
na ntongo, nakosala liyangani ya mokolo ya Lomingo na ntongo
lokola oyo, mpe liyangani moko ya Lomingo na mpokwa.
Mokengeli na biso moke ya malamu mingi, Ndeko Neville,
natunaki ye soki ekosepelisa ye. Oyo wana ezali kobotola
mayangani na ye nyonso, kasi asepelaki mingi kotika oyo ya ye
mpo na—mpo na kondima oyo ya ngai. Ngai…
27 Ndeko Capps, nabanzi, ye mpe azui maladi ya kotambola,
namoni ete asili kokende, ná—ná Ndeko Humes. Mpe Nkolo
asalaki ete Ndeko Mann moko awa mpo ákitana na ye, mpe
ázua esika na ye. Boyebi, ezalaka mpenza kitoko mingi, ndenge
Nzambe asalaka makambo, boye te? Abongisaka ntango nyonso
makambo nyonso na ntango oyo esengeli. Nayaki awa mpe
nayokaki moto moko koteya. Nalobaki: “Wana ezali te…
Nabanzi…”
28 Ndeko Capps ayaki na Tucson, mpe nakanisi ete elembisaki
ye mbala moko, molunge ekómaki pene na degré ntuku minei
na misato. Azalaki na ntina na yango te, boye akendeki na ye,
ye ná Ndeko Humes, mpe bakendeki na Phoenix. Na ntembe te,
kuna ezali na degre ntuku minei na motoba kino ntuku minei na
motoba na ndambo to ntuku minei na nsambo. Molunge ezalaki
lisusu makasi koleka, na bongo, nakanisi ete akendeki na Texas,
nsima na yango; azalaki koluka esika moko.
29 Kasi nalobi na bino, bokolinga kozala na Arizona te, na
eleko oyo ya mobu. Ekómaki na degré ntuku motoba, mokolo
wana, mokolo ya Mitano oyo eleki, degré ntuku motoba, kuna
na Parker. Mpe kuna nde epai Ndeko Craig ya losambo oyo
afandaka. Okoki kopasola líki, mpe ekokálingama liboso ékóma

na mabelé. Obwáki nsoi mpe—mpe mai na yango ekauki, yango
kaka…Bobandú ezali te to eloko moko te, ekómaka mpenza
libeke ya móto na eleko oyo ya mobu. Kasi kobanda sánzá ya
Zomi na moko, zánzá ya Zomi na mibale ná sánzá ya Liboso,
kitoko mingi. Kasi soki ekómi sanza ya Misato mpe ya Minei,
malamu ólongwa kuna, soki olingi kokangama mpema te.
30 Boye, esalemaki ete Ndeko Capps ná bamosusu bayaki
mpenza na ntango yango, oyo nakanisi ete nde ekimisaki
bango. Boye, ntango mosusu Nkolo asálaki yango na ntina.
Ngai nandimaka bongo, ete Nzambe akambaka matambe ya
bayengebene. Bambala mosusu emonanaka lokola mpasi.
31 Lokola mokolo mosusu wana, na mobembo oyo ya Afrika,
nandimisamaki mpenza ete nazalaki kokambama na mokano ya
Nzambe. Mpamba te, eleki mobu moko, nazalaki kuna na Sudi,
kosaláká milongo ya mayangani, mpe, ba—ba, nakanisaki…
32 Moto moko ya ebongiseli yango alobaki: “Okoki koya
na nzela ya ba-Homme d’Affaires Chrétien, kasi tokozala na
likambo moko te ya kosala ná yango.”
33 Ee, nalingi na ngai te kokótisa mibali yango mpenza na
likambo yango, boyebi, ekobóta mindondo. Na—nalingi ete
bámiyoka malamu bamoko na bamosusu. Boye nalobaki kaka:
“Ee…” Nakomelaki bango mokanda, nalobaki: “Bóbosana te,
esali mibu ebele oyo naluki kozonga na Afrika, lisusu, namonaka
eete lotomo na ngai na Afrika esili naino te. Nazangi…”
34 Mpo na nini nasengeli kokende na Afrika, na ntango oyo
nazali na bingumba nkama motoba to nkama nsambo awa na
Etats-Unis, oyo ezobenga ngai, bomoni, kaka awa, ná Canada,
ná Mexique, to bisika mosusu nyonso wana? Mpo na nini
nasengeli kokende kuna? Kasi ezali eloko moko na motema
na ngai, oyo ezali kobénda ngai na Afrika. Kuna, bato yango,
e—ezalaka na eloko moko boye na ntina na bango, oyo ngai
nalingaka, mpe nazali na mposa ya kokende kaka mpo na
bato baindo. Mpe ezali eloko moko na mingi na bango, na
bakambi na bango, bazokanisa te ete nasengeli kosala bongo.
Na—nazali na mposa ya kokende epai ya baninga na ngai ya
baindo. Kuna nde epai Nkolo abengaki ngai. Sikawa bazali na
bosenga. Mingi kati na bato wana, bato wana yamindélé, bakoki
kozala na mínganga mpe nyonso wana. Kasi babola wana ya
bankólo-mboka bafándaka kuna, bazali pene ya kopola. Na—
na—namonaka ete bango nde bamonanaka lokola bango nde
bakoyambaYango. Ezali bango nde. Ezalaka na elokomoko boye
na ntina na yango.
35 Ntango okómi na esika oyo, okómi na mayele mingi na
lolenge ete oyebi nyonso, na bongo Nzambe akoki kosala eloko
moko te ná yo. Kasi soki okómi na esika oyo, obelemi mpo na
koyóka mpe koyekola, na bongo—na bongo ekómi ntango ya
Nzambe, Akoki kokóta na mosala mpe koloba na yo.

36 Boye, nakomelaki bango mokanda, mpe nayebisaki bango
yango. Nalobaki: “Bóbosana te, na Mokolo ya Kosambisama,
tika ete maboko wana ekóndá ébima na molinga mpe ékweisa
bino! Makila na bango ézala likoló na bino, likoló na ngai te,
mpo nameki mibu pene zomi mpo na kozonga kuna.”

37 Bongo ntango natindaki mokanda yango, ezongelaki ngai,
Eloko moko elobaki na ngai: “Kútana na Sidney Jackson, sálá
mobembo ya bokila.”Mpe, na ntango yangomoko, Nkolo alobaki
na Sidney Jackson: Alobaki: “Nkosi ya suki ya mosaka, Ndeko
Branham na moláko; Durban, mayangani minene.”

38 Ee, azalaki awa, mpe asololaki na bino awa. Kútu,
tobatisaki…Azaláká mpenza kotelemela libatisi oyo ya
Nkombo na Yesu Klisto. Mwasi na ye azaláká kotelemela yango
makasi koleka ye, azalaki mpenza kolongwa wana. Bokoki…
Nalobi na bino, namóná naino bato ya mpiko koleka bango te.
Bazali na batei pene na mokama na ntuku mitano kuna, oyo
basílá kobatisama na Nkombo na Yesu Klisto, mpe bazali kotia
móto na ekólo mobimba. Nsango oyo ezali mpenza kopalangana
na Afrika, bisika nyonso, bakúmbi-mpepo ná bato ya minene
bazali koya, kobátisamáká na Nkombo na Yesu Klisto.

39 Boye ngai, ntango nabandaki kokende kuna, nalobi na bino,
Natikálá kozua mikakatano mingi boye te na bomoi na ngai
mobimba, koluka kokóma kuna. Na bongo na miníti ya nsuka
mpenza, miníti ya nsuka mpenza ya kokende, bakomaki na visa
na ngai: “Okoki kosala mosala moko te ya basambeli; okoki
bobele koya kosala bokila.” Ee, na bongo, ekómaki mobulu.

40 Kasi nalobaki: “Oyo zabolo akosala etali ngai te, Na—nakoki
te…Nakoki kotatola oyo Ndeko Jackson alobaki te, na ntina
na nkosi ya nsuki ya mosaka, mpe likambo oyo, oyo wana, to
oyo mosusu. Na—nakoki kotatola yango te. Kasi nayebi mpenza
ete Nzambe ayebisaki ngai ete ‘námona Sidney Jackson, mpe
nákende bokila.’” Mpe nalobaki: “Nakokende.” Mpe na ntango
moko boye…Mpe nasalaki moko na mibembo ya nkembo
koleka.

41 Namonaki oyo mikakatano yango ezalaki. Sikawa nakanisi,
pene na sanza ya zomi, soki Nkolo alingi, nakoki kozonga
kuna mpo na kosala mayangani mpe nyonso wana, boyokani
mobimba, mpe makambo nyonso mosusu, bomoni, na Afrika
sikawa. Nakotaki na bozindo na yango mpe namonaki epai
mikakatano ezalaki, eloko nini esalaki yango. Awa, na ntango
ya kokoma, oyo azali na likambo boye ya koloba, mpe oyo
mosusu azali na likambo ya koloba, mpe oyo kuna. Eloko ya
malamu koleka ya kosala, ezali kokende koluka koyeba, yo
moko. Nayebi epai kókóso ezalaki, mpe ntina na yango ezalaki
nini; ezalaki mpo bato mingi mpenza balingaki kosangana
elongo, gouvernement elingaki kotika ngai te kosala yango.

42 Sikawa soki ba-Homme d’Affaires Chrétien to ata ebongiseli
nini, oyo ekoyamba biso kuna, na bongo gouvernement,
na mbala moko…lokola ezali ebongiseli oyo etalisami epai
na gouvernement, gouvernement ekotinda ba-milice mpo na
kobatela. Soko ezalaki bato ntuku mibale na mitano ya
denomination bobele moko, ntuku mibale na mitano ya
denomination mosusu, ata bongo bakoyamba yango te. Esengeli
kozala mo—mokonzi ya ebongiseli yango. Mpe ba-Homme
d’Affaires Chrétien bazali ebongiseli oyo ezali na mangomba te,
mpe etalisaka mangomba nyonso. Docteur Simon, mokonzi na
bango kuna, moto moko malamu mpenza, nakutáná na ye mpe
nasolólá ná ye. Mpe bango nde basimbi mayangani yango, mpe
mangomba mosusu nyonso ezali kosangana elongo ná bango.
Bomoni? Mpe nandimi ete tokosala moko na mayangani ya
monene koleka oyo esílá kosalema na—na Afrika.
43 Kasi likambo oyo nalingaki koloba ezalaki boye: na ntango
oyebi ete o—ozomeka kosala oyo esengeli, likambo ya liboso ezali
ete, soki omiyoki ete okambami kosala likambo moko, na bongo
luka koyekola yango ná Liloba mpe tala soki elóngóbani ná
Liloba, na nsima kotika te eloko moko épekisa yo. Ata zabolo
atii mabaku boni na nzela na yo, yo leka na yo kaka likoló na
yango.
44 Nayebisaki mwasi na ngai mpe nayebisaki Ndeko Wood,
ntango nakómaki awa, ná baninga mosusu oyo nakutanaki na
bango lobi: Nasili kosala pene na mibu mitano awa kozanga
koyeba mpenza likambo oyo nasengeli kosala. Ezalaki mo—
motema likoló…Bomoni, kolamuka yango moko, katikati na
mangomba, esili kokufa. Moto nyonso ayebi yango. Bozali
komona yango na tabernacle oyo. Bozali komona yango bipai
nyonso. Ezali na bozito moko boye, lokola ebembe. Eloko moko
ezali kotambola malamu te. Ezali mpo mpiko ya kolamuka esili
kotika bato. Soki okóti na masámbo, okomona bango bafandi
wana. Mokengeli azali koluka maloba mpo na liteya mpe eloko
moko boye. Mpe na mbala moko, akomi na ye kolobela na ntina
na féti moko boye bakosala, to eloko moko bongo. Ezali lokola
bibembe etondi bipai nyonso.
45 Billy Graham amonaka yango; Oral Roberts. M. Allen azuaki
mindondo, ndenge boyebi. Oral Roberts azali na bandako ya ba-
milió ntuku mitano ya ba-dollar, mpe bongo na bongo. Azali na
eteyelo. Kasi, ee, moto moko te na elanga sikawa.
46 Nalongwaki awa, na nzela na emononeli moko, mpo na
kokende kuna na Tucson, koyeba oyo Nkolo alingaki ete násala.
Kuna, Akutanaki na ngai kuna, ndenge Ayebisaki bino awa
ete Akosala yango, na lolenge ya Banje nsambo, mpe Alobaki
názonga mpe Bilembo Nsambo esengelaki kofungwama. Yango
mpenza nde eloko oyo esalemaki.
47 Alobaki, mokolo moko tozalaki ná Ndeko Wood ntango

ayaki wana, tokendeki na esika yango moko, nabwákaki libanga
moko na likoló, mpe ekweyaki, Alobaki: “Na kati ya mói mpe
butu moko, oko…” Bamoko, nabosani maloba yango mpenza.
“Okomona nkembo na Nzambe.”
48 Mpe mokolo oyo elandaki, ekumbaki moko ekitaki uta na
likoló, mpe toyebi lisolo ya likambo oyo esalemaki. Ntango
emataki na likoló, batunaki ngai soki ezalaki nini. Nalobaki:
“Elobi maloba misato, na lokito misato ya makasi mpenza.”
Bandeko bayokaki kaka lokito yango. Ngai nasósolaki eloko
oyo Elobaki. Mpe nalobaki: “‘Kosambisama ekobeta Libongo
ya Westi!’” Mikolo mibale nsima na yango, etikalaki moke
Alaska ézinda. Bankake engulumaki kuna, mabelé koningana,
ná nyonso wana. Bótala yango, mikolo nyonso, mabelé ezalaki
koningana bipai nyonso.
49 Mayangani na ngai ya nsuka, mayangani ya nsuka oyo
nasalaki, oyo ezali mpenza Nsango na ngai ya liboso, oyo
nakoteya, kobanda wana. Nazalaki koteya na Los Angeles, na
Auditorium yaBiltmore, mpe nazalaki koteya na ntina namobali
azomiponela mwasi. Ntango mosusu bozali na bande yango.
“Ezali,” nalobaki, “Etalisaka ezaleli ya mobali ná bamposa na
ye.” Ete, ntangomobali aponi mwasi, ntango aponi elenge mwasi
mpo ákóma mwasi na ye; soki aponi, boyebi, elenge mwasi ya
mikolo oyo, oyo azali mpenza Ricketta, e—etalisaka mpenza oyo
ye azali…Soki abali mwasi ya kitokomingi to mwasi oyo alingá
pité, to nini, etalisaka oyo ya ye, oyo ezali mpenza na kati ya
mobali yango. Kasi Moklisto, ye alukaka ezaleli kati na mwasi,
mpo azali kobongisa mwango ya libota oyo akosala ná mwasi
yango. Abongisaka mwango, aponaka oyo ya kofanda na ndako.
Mpe nalobaki: “Na bongo,Klisto, kokokana naLiloba naYe awa,
ayebisi biso ndenge Ndako na biso oyo ekoya ekozala. Akopona
mwasi ya ndenge nini na ntango wana, mwasi moko ya ndumba
ya ba-denomination? Ata moke te! Akopona mwasi oyo azali na
ezaleli ya Liloba na Ye, mpe oyo wana nde akozala Mwasi na
libala.”
50 Mpe ezalaki ngai wana, Eloko moko ebétaki ngai, mpe
nayebaki lisusu eloko moko te pene na miníti ntuku misato.
Lisakoli moko epesamaki. Likambo ya liboso oyo nazali
komikanisela, Ndeko Mosley ná Billy, nazalaki libanda
kotámboláká na balabala. Mpe Elobaki: “Yo Kapernaum,
oyo omibengi na nkombo ya Banje,” wana ezali Los Angeles,
engumba ya banje, bomoni, banje, “oyo omati kino na likoló,
okokitisama kino na ewélo. Mpamba te, soki misala na nguya
oyo esalamaki epai na yo, ésalemaka na Sodoma, elingaki kozala
kino mokolo oyo.” Mpe nyonso wana elobamaki ntango nazalaki
lisusu koyeba eloko moko te. Bomoni?
51 Mpe nautaki kosilisa kolendisa, Klisto, konétola Ye mpe
koyebisa lingomba. Nalobaki: “Bino basi, ata nameki kolobela
bino ndenge nini, to koteya mpo na kotelemela makambo yango;

ná binomibali, bino batei; bobúkaka kaka lokuta ntango nyonso,
bosalaka kaka makambo yango moko. Boniataka Yango lokola
soki Liloba na Nzambe ezali eloko mpamba.”
52 Mpe ntango nasósolaki yango, nalukaki, nalobaki: “Ezali
na Likomi moko na ntina na yango esika moko.” Nakendeki
mpe namonaki ete ezalaki Yesu, ntango apámelaki Kapernaume
oyo ezalaki mpembeni na libongo ya mbu. Na butu wana,
nalukaki Makomi yango. Nazongaki na ndako, nazuaki buku ya
histoire; mpe Sodoma ná Gomora ezaláká engumba moko oyo—
oyo efulukaki, ezalaki quartier general yamokili yaMabota.Mpe
boyebi ete engumba yango, na koningana ya mabelé, ezindaki na
Mer Morte. Mpe Yesu atelemaki mpe alobaki: “Kapernaum, soki
misala oyo esalemi epai na yo ésalemaka na Sodoma, elingaki
kozala kino lelo. Kasi sikawa, osengeli kokitisama kino na
ewélo!”Mpe pene namibu nkamamibale to nkamamisato nsima
na lisakoli na Ye, ná bingumba nyonso oyo ezalaki mpembeni
na mbu, moko na moko na yango ezali kino lelo, longola kaka
Kapernaum, mpe ezali na nsé ya mbu. Koningana ya mabelé nde
ezindisaki yango na kati ya mbu.
53 Na nsima nasakolaki ete: “Los Angeles ekozinda na nse
ya mbu.” Nazongaki epai na ngai, mpe nakendeki na Afrika.
Mpe ntango nazalaki na Afrika, mabelé eninganaki kuna. Mpe
bato ya science…Bomonaki yango, elekaki na television, ete
bandako minene ya kitoko ebukanaki, na Los Angeles, ná motel
moko mpe bongo na bongo. Sikawa, ezali na…
54 Banda koningana ya mabelé wana, mabelé yango ekómá
kopasuka na centimetre mitano to nsambo ná ndambo, kobanda
na Alaska, eleki na Bisanga ya Aléoutie, eyei mpembeni na ba-
kilomètre nkama mibale na ntuku minei to nkama misato na
ntuku mibale na kati ya mbu, ezongi kino na San Diego; eleki na
Californie, to na Los Angeles, mpe eyei lisusu na nsé ya eteni ya
nordi ya Californie, na engumba moko moke, nkombo na yango
San Jose, kaka na nsé wana.
55 Mpe moto ya science oyo azalaki koloba, bazalaki kotuna
ye mituna. Biso tozalaki kolanda yango na television. Alobaki:
“Na nsé na yango, ezali kaka na potopoto ya móto.” Mpe alobaki
bongo, alobaki: “Eteni yango nde oyo ekobukana,” mpe alobaki,
“ekobukana mpenza.” Mpe motun-…
56 Moto ya science yango, oyo azalaki kotuna mokonzi ya bato
science yango, alobaki na ye, alobaki: “Ee, na bongo nyonso
wana ekoki kozinda?”

Alobaki: “Ekoki? Esengeli nde!”
Alobaki: “Ee, na ntembe te, ntango mosusu nsima na mibu

ebele, ebele.”
Alobaki: “Ekoki kosalema nsima na miniti mitano, to ekoki

kosalema nsima namibumitano.” Apesaki kaka likanisi yamibu
mitano.

57 Kasi kaka mpenza ndenge natelemaki wana na nsé ya
Mpemela yango, etumbu oyo ekobeta Libóngo ya Westi yango,
na nsima nakóbaki koloba na ntina na kozinda ya Los Angeles,
esili mpo na ye! Ya solo. Ekosalema. Na ntango nini? Nayebi te.
58 Kasi, oh, likambo nini esalemaki? Boyebi, tozali bobele na
ba-continent motoba sikawa. Tozalaki na yango nsambo, moko
na yango ezali oyo esílá kozinda katikati na Afrika ná Etats-
Unis. Oh, ezali histoire, boyebi yango. Sikoyo, soki oyo wana
ezindi, na bongo nalingi bótala malamu ntango…
59 Oyo ezalaki liteya moko nateyaki ntango ntango, nabanzi,
Ndeko Elij’ Perry akokaki kozala mosungi awa na losambo
na ntango yango, na boyebi na ngai. Kasi elobaki: “Ntango
ekoya…” Nayebaki yango te kino mokolo Mme Simpson
ayelaki ngai li—liteya ya mokolo mosusu wana. Mpe nakomaki
yango na mwa buku moko, ete: “Lisobe…” ete: “Mbu
ekomifungolela nzela na kati ya lisobe.” Wana esalemaki eleki
mibu ntuku misato.
60 Mpe, na ntembe te, Mbu ya Salton ezalaka pene na metre
ntuku motoba na nsé ya mosanda ya mbu, mpe soki koningana
monene yango, mabelé yango ezali kozinda ndenge wana, na ba-
kilometre carré nkama na nkama, ba-kilometre carré nkama na
nkama oyo ezali kozinda na nsé ya mabelé, ekosala tsunami oyo
ekomema mai ya mbu kino na Arizona. Ya solo mpenza.
61 Oh, tokómi na ntango ya nsuka, na ngonga ya nkembo,
komonana ya Nkolo Yesu! Alobaki: “Mabelé ekoningana na
bisika ndenge na ndenge, ntango ya yiki-yiki mpenza, bikólo
bikozala kati na nsómo, mitema ya bato ekosénzwa na kobánga
makasi.” Alobaki: “Ntango makambo oyo ekobanda kosalema,
bótombola mitó, mpo lisiko na bino ebélemi.” Oh, la la!

Bikólo ezali kopanzana, Yisraele ezali
kolamuka,

Bilembo oyo basakoli basakolaki;
Mikolo ya Mabota ekómi ya kotánga, etondi na
nsómo;

“Bózonga, E bapalangani, epai na bino.”
(Bosala yango mpenza!)

Mokolo yango ya lisiko ebelemi,
Mitema na bato ezali kosenzwa na nsómo;
Bótondisama na Molimo na Nzambe, miinda
na bino élengelama mpe éngengisama,

Bótombola miso! Lisiko na bino ebelemi. (Ya
solo.)

Basakoli ya lokuta bazali kokosa, bazali
koboya Solo ya Nzambe,

Ete Yesu Klisto azali Nzambe na biso;
62 Bomonaki fotó yango mokolo mosusu wana, ndenge
Abalolaki fotó yango na mopanzi kuna? Mpe fotó mpenza

ya Banje nsambo yango ntango bazalaki komata, soki obaloli
yango na ngambo ya loboko ya mobali, okomona elongi ya
Nkolo Yesu azotaláká na mabelé.
63 Boyebi lisusu ntango nateyaki Bileko Nsambo Ya Lingomba,
nazalaki kosósola te mpo na nini Yesu atelemaki kuna ná nsuki
ya “mpembe” na motó na Ye. Azalaki elenge Mobali. Nakotisaki
yango na Biblia, elobaki: “Ayaki epai ya Mokóló na mikolo, oyo
nsuki na Ye ezalaki mpembe lokola nkunza ya mpate.” Yesu
azalaki bobele na mibu ntuku misato na misato na ndambo,
ntango Abakamaki na ekulusu.
64 Nabengaki Ndeko Jack Moore, moto na theologie. Alobaki:
“Oh, Ndeko Branham, wana ezali Yesu na lolenge na Ye oyo
akémbisami.” Alobaki: “Nsima na liwa, bokundami mpe lisekwa
na Ye, Azongaki na lolenge yango.” Eyokanaki malamu mpo na
theologien moko, kasi ezalaki bongo te mpo na ngai, epesaki
mpenza eloko yango te.
65 Nakendeki kuna mpe nabandaki na eleko ya lingomba oyo
ya liboso, kuna nde epai Molimo Mosanto amonisaki yango.
Sikawa, bozali na yango na Bileko ya Lingomba. Nabanzi ete
babuku yango ekobima kala mingi te, na mobimba na yango.
Ezalaki kotalisa ete Yesu azalaki Zuzi. Bazaláká kolata perruque
moko ya mpembe, kotia perruque mpe kolata yango lokola zuzi,
Angleterre asalaka yango kino lelo soki ozali na bokonzi likoló
na bato nyonso. Mpe soki obaloli fotó yango na mopanzi, tala Ye
wana, nsuki na Ye ya moindo, okoki komona yango na mopanzi
ya mandefu na Ye, ná perruque ya mpembe na motó. Azali
na bokonzi ya nsuka, Azali na Bokonzi likoló na Nyonso. Ata
Nzambe Ye moko alobaki bongo, ete: “Oyo azali Mwana na Ngai
ya bolingo, bóyoka Ye.”
66 Azali wana ná Banje yango, Nsango, yango ezalaki
bofungwami nsambo ya bilembo nsambo, oyo emonisaki
momboto na nyoka ná makambo nyonso oyo awa. Mpe elakisi
ete ezali ezipelo na Ye mpenza, ezali—ezali Bokonzi na Ye
oyo ezali likoló na Nyonso. Azali Mokonzi monene, mpe Alati
perruque, to—to ezipelo. Biblia elobi ete Abóngolaki lolenge
na Ye, to Amibongolaki Ye moko, en morphe. Liloba yango
euti na monoko ya ba-Greki, en morphe, oyo elingi koloba ete
mosani oyo asalaka misala mingi na teatre ya ba-Greki; leo
azali eloko moto boye, na eteni oyo elandi, akómi eloko mosusu.
Azalaki Nzambe, Tata, na eteni moko; Nzambe, Mwana, na eteni
mosusu; nsima na yango Nzambe, Molimo Mosanto, na eteni
oyo. Bomoni? Tala Ye wana, Liloba na Ye ezali Likoló na nyonso
kino lelo. Tozali kobika na mikolo ya nsuka.
67 Ntango nautaki na Afrika mokolo mosusu wana, nazalaki
ya kolemba mwa moke. Bomoni, ezali mpenza, ezali butu
kuna sikawa, mpe osengeli komesana na ntango na bango. Na
bongo ntango namesanaki na ntango na bango, nazongaki awa.

Nasalaki mobembo moko ya malamu mingi, moko na mibembo
ya malamu koleka nasálá na bomoi na ngai. Bongo Billy azuaki
mwa ba-fotó, ntango mosusu soki azui ntango, akoki kolakisa
yango esika moko boye, mpo na kolakisa bino mobembo yango.
68 Nalótaki ndoto moko. Nalótaka ntango nyonso ete nazongi
kosala mosala na Kompaní ya Letá, na lolenge moko boye.
Boye na—nazalaki komona lokola nazobúba mosala yango,
nasengelaki…Bazalaki kotika ngai násala na ndenge na ngai
moko, mpe nakanisaki nako…Na esika ya kokende kotambola
mpo na kotala mosala to kokongola ba-facture, to kosala
mosala moko oyo nasengelaki kosala, nazalaki kaka koloba:
“Ee, nazali na ngai mokonzi na ngai moko,” nakendeki na
ngai konyanya mai. Nakitaki kuna mpe nalongolaki…bilamba
oyo, mpe nalataki bilamba na ngai ya konyanya na yango.
Nazalaki ngai moko. Mpe namilobelaki: “Tala, oyo ezali malamu
te, kompani…Sikoyo tozali na mi,ó kompani ezali kofuta
ngai mpo na ntango oyo.” Namilobelaki: “Kokamwa mpenza.”
Bongo namilobelaki: “Ee, mbongo oyo nakongolaki ntango
nabimaki…” Nasangisaki patrouille ná kobima na ngai esika
moko. mpe nalobaki: “Ee, mbongo oyo nakongolaki, nasali
mosala, ndenge nasakani awa; Nabungisi ba-ticket na ngai
nyonso, mpe nasangisi mbongo na bango ná mbongo na
ngai esika moko. Sikawa nakoyeba ndenge nini nani afutaki
facture?” Namilobelaki: “Kaka mpo nazalaki kosala kéba te!”
Namilobelaki : “Ezali malamu te. Nazali bobele na likambo
moko ya kosala, ezali, kozonga epai ya moyangeli na ngai mpe
náyebisa ye.” Ezalaki DonWillis, Nalobaki: “Don, nabungisi ba-
ticket yango. Sikawa, mbongo nyonso oyo nazali na yango yango
oyo, mpe mbongo na bango yango oyo, esika moko. Natiki yango
awa na caisse. Mpe ntango bato bakoya, bakozala na recepissé
oyo ekotalisa ete nazuaki facture na bango.”
69 Ntango mosusu bato bazali awa oyo na—na…Nayebi ete
bazali. Nazalaki kozua mbongo na bango na—na mikolo yango,
mpe nazalaki…nazalaki kopesa bango recepissé. Boyebi,
ezalaki kaka zomi likoló na mokama, soki otiki ete facture na
yo élekisa mokolo. Ntango mosusu, dollar moko na ndambo,
centime zomi na mitano ebakisami. Mingi na bango bazalaki
kobika…Tozalaki nde kosepela kokutanampo na kosolola, mpe
bazalaki kotika ete facture na bango éleka, mpo ngai násolola na
bango mwa moke. Bakobakisa centime zomi na mitano, boyebi,
kaka mpo tófanda mpe tósolola mwa moke, mpe kokongola
facture na bango. Na bongo ezalaki kobakisama, ekómaki ba-
facture ebele na lolenge ete nakokaki lisusu kokongola yango te.
70 Ee, nakanisaki ete yango nde nzela bobele moko oyo
nakokaki kosala yango. Mpe nalamukaki.
71 Esika oyo tofandi, Ndeko mwasi Larson, nandimi te ete
azali awa, azalaka malamu mingi ná biso; asepelaka te ete
náloba yango. Kasi azali mpenza madame moko malamu, mpe

tozali kofánda na ba-ndako na ye. Azali na ba-apartement
mibale, ba-apartement mibale ya mike ekangámá esika moko,
tofutelaka nyonso mibale. Ngai ná mwasi na ngai tolalaka na—
na ndakomosusu, epai nayambaka bato ntango nazuakamakoki
ya koyamba bato, mpe ezali na bambeto mibale ya ndenge moko
na kati na yango.
72 Ngai nalamukaki, ye alamukaki naino te, mpe nsima namwa
ntango, alamukaki, napepaki ye mbote, atalaki na nsima mpe
abetaki miso mwa moke, nalobaki: “Olali malamu?”

Alobaki: “Te.”
Nalobaki: “Naloti ndoto moko ya nsómompenza. Nazongaki

na Kompani ya Letá.” Nalobaki: “Nasali eloko nini?”
73 Namikaniseli, lokola mwana moke ya mobali, to elenge
mobali, nazalaki kotambola na banzela nyonso wana, na Salem,
na Indiana…Nazalaki kokende kuna, kosómba bi—bilei ya
ntongo, ntangomosusu sani ya kwaker. Namóimakasi ná nyonso
wana, mpe ezalaki kopesa ngai mposa ya kosanza, soki nalei
bilei yango. Nazalaki kotia centime zomi, na mwa caisse na ngai.
Moyangeli ayaki wana mpe alobaki, alobaki: “Oyebi eloko nini
balobaki na—na liyangani? ‘Zoba nini oyo apesi centime zomi
mpo na bilei na ye ya ntongo?’” Alobaki: “Osengelaki kopesa ata
likoló na centime ntuku mitano.” Sikawa, bino nyonso boyebi,
centime ntuku mitano ezalaki bilei mingi na ntango wana.

Mpe nalobaki: “Ee, ngai naliaka na ngai mingi te ndenge
wana.”

Alobaki: “Ee, bamosusu bapesaka centime ntuku mitano.
Osengelaki kopesa centime ntuku mitano.”

Nalobaki: “Ee, nasálelaka yango te.”
Alobaki: “Pésaka yango, ata bongo.” Oyo wana ezalaki

moyangeli na ngai.
74 Ee, namilobelaki: “Ee, násala nini? Nasengeli kofutisa
centime ntuku mitano, mpo nália centime zomi.” Boye, nazalaki
kokende na balabala kozua bana mike oyo bazangi bilei ya
ntongo, mpe nazalaki kopesa bango bilei ya ntongo ya motuya
ya centime ntuku minei.

Nsima na yango namilobelaki: “Ee, eloko nini nakoki…
Ntango mosusu yango nde mbeba Azui ngai na yango.”
75 Mpe nayebi lisusu, eleki ntango molai te awa, balekaki na
patrouille, babebisaki biloko nyonso na nsima ya lopango, mpe
alobaki: “Pesa biso facture na yo.” Boyebi ete bazalaka na
makoki ya kosala patrouille, kasi basengeli kofutampo na biloko
oyo babebisaka.
76 Nazongiselaki bango eyano na mokanda mpe nalobaki:
“Bozali na nyongo na ngai te.” Nakanisaki: “Elingaki kofutisa
bango centime ntuku minei mpo na yango. Ntango mosusu

nasálelaki dollar ntuku mibale to ntuku misato na ntango
wana, kopesáká yango na bana mike. Ntango mosusu ekokoka.”
Nakóbaki kolóta ndoto yango.
77 Lisusu, nazalaki na nzete moko ya monene kuna, bana mike
bazalaki kosakana na nsé na yango, mpe patrouille…Sikawa
basalaka patrouille na hélicoptère. Na bongo ayaki mpe alobaki:
“Billy, tokoki kokáta nzete yango?”
78 Nalobaki: “Te, bókata yango te. Tokokata bitape na yango.”
Nalobaki: “Ngai ná Ndeko Wood tokokata bitape na yango.”

Alobaki: “Ee, nakotinda moto moko áya kokata bitape na
yango.”

Nalobaki: “Sikawa, bókata yango te.”
Alobaki: “Nakokáta yango te.”

79 Nasalaki mobembo moko. Ntango nazongaki, bakataki
yango mpenza kino na mabelé. Na bongo, nafundaki yango na
letá, bomoni. Nalobaki: “Ee, Nkolo, yango nde ekoyeisa likambo
yango polele, nayebi.” Na bongo natikaki yango, ezalaki likambo
te, nalekisaki yango. Ee, nazalaki kokóba kolóta ndoto yango.
80 Ntango nalamukaki mokolo wana na ntongo, nalobaki:
“Ee…” Likambo ya liboso tosalaka na ntongo, ntango
tolamukaka, ezali kobóndela elongo, nsima na yango
tobóndelaka ntango tokendeke kolala na butu. Na bongo
nsima na ye kekende kobongisa bilei ya ntongo mpo na bana,
nabandaki kobondela. Nalobaki: “Nkolo, na ntembe te, nazali
mpenza moto moko ya ntina te. Nasálá eloko nini na bomoi
na ngai mpo ná—nákoka te kokabwana ná Kompaní ya Letá
yango?”
81 Nakendeki kosukola, mpe nazongaki wana. Mpe emonanaki
lokola eloko moko elobaki na ngai: “Ntango mosusu nazobúba
mosala na Ye.” Namilobelaki: “Pene na mibu mitano ekoki, oyo
nasali eloko moko te, kaka kotalela Ye.”
82 Natelemaki kuna mokolo mosusu wana. Batongeli biso
ndako moko ya sika kuna, mpe Ndeko Mosley ayaki kuna,
tozalaki kosolola na ntina na yango. Nalobaki: “Ezali bobele
mwa likabo moke uta na Tata na ngai.” Mpe abandaki
kolela. Nalobaki: “Omoni, Alobaki: ‘Soki botiki bisika na bino,
bandako, mabelé, batata, bamama, Nakopesa bino bandako,
mabelé, batata, bamama, mbala mokama na bomoi oyo, ná
Bomoi na Seko oyo ekoya.’” Nalobaki: “Omoni, nasengelaki
kotika losambo oyo nalingaki mingi mpenza. Ndako na ngai oyo
Nkolo apesaki ngai kuna, nasengelaki kotika yango. Auti kopesa
ngai oyo na esika na yango.” Nalobaki: “Azali malamu mingi,
omoni.” [Maloba mazangi na eteni oyo ya bande—Mok.] Mpe
abandaki kolela.
83 Ee, na—nalobaki: “Nasengelaki koya awa mpe kokabwana,
koya na lisobe oyo.” Mpe nazalaki kokanisa: “Namitunaka mpo

na nini Nzambe alingaki komema ngai na lisobe, awa, epai
nyama mosusu ezali te, kaka bankotó ná ba-monstre de Gila?”
84 Ezali kaka lisobe te, ezali na molunge, kasi ezali lisobe
na molimo. Oh, la la! Bomoi ya molimo ezali ata moke te,
na mangomba, batélemelanaka…Ee, bomóná naino mangomba
ya ndenge wana te na bomoi na bino! Tozali ata na losambo
ya kokende te, to eloko moko te. Na bongo, ntango…Bato
bazali mpenza kokufa, tóloba, na molimo. Namoni yango epai
ya bato oyo bayaka kuna, namonaka bokeseni kati na bango,
nalandelaka yango.
85 Na bongo, soki ofandi na nsé ya Molimo ya Nzambe, bomoi
na yo ekokóma na bopolo, na bobóto, lokola mai oyo ekólisaka
matiti mpe nkasa ya petepete. Soki…matiti yango, na Arizona,
elingaki kokóla te; banzete oyo elingaki kozala cactus, nkasa
na yango elingaki kolíngama mpe kokóma banzube. Ezalaka
bongo soki bokauki zinga-zinga na lingomba, bato nyonso bazali
kotubana-tubana, boyebi. Mpe, bomoni, osengeli kozua mai ya
petepete, ya mvula mpo ékómisa yo petepete, mpe óbimisa nkasa
ná mpio mpo na baleki-nzela oyo bakolekela wana.
86 Na bongo Eloko moko elobaki na ngai: “Ntango mosusu
ozobúba mosala ya Nzambe.” Boye, nabóndelaki mpo názua
emónoneli.
87 Mpe Meda autaki kosombela ngai Biblia ya sika; Ndeko—
Ndeko Brown mpe, ya Ohio, asombelaki ngai Biblia ya sika;
bango mibale na mbala moko, na Nowéle. Nakendeki kozua
moko na ba-Biblia yango ya sika. Nalobaki: “Nkolo, na ntango
ya kala, Ozalaki na Urimi Tumimi.”
88 Sikawa bóyoka, bótika ete náloba boye. Na ntembe te,
ezali te…oyo, bazali kotia yango na bande te, yango wana
nazosenga…koloba boye. Bótika náloba, bósalaka yango te.
Ezali malamu te.
89 Kasi nalobaki: “Nkolo, na ntango ya kala, ntango moto alóti
ndoto, bazalaki komema yango na Urimi Tumimi mpe koloba
yango. Soki—soki Urimi Tumimi eyanoli na kopela-pela ya ba-
polé, Pole yaMolimo, ndoto yango ezalaki solo.” Nalobaki: “Kasi
bonganga wana ná Urimi Tumimi yango esilá kolongolama.
Biblia na Yo nde Urimi Tumimi sikawa; Nkolo, sálá ete násala
yango lisusu ata moke te. Kasi naséngaki na Yompe nabondelaki
na Yo, ópesa ngai emononeli, óyebisa ngai mpo na nini nazali
kolóta bandoto oyo. Mpe eloko nini nasali? Soki nasálaki mabe,
soki nasálaki likambo moko na moto moko ya mokili, yebisa
ngai. Nako—nako—nakokende kosémbola yango. Soki nazali na
nyongo ya Kompaní ya Letá, soki nasalaki bango likambo moko
ya mabe to moto mosusu nani, soki nasalaki likambo moko ya
mabe epai na Yo, yebisa ngai. Na—nalingi kosémbola yango.”
90 Tósémbola yango kaka sikawa. Tózelisaka yango te, ntango
mosusu ntango ekosila koleka. Tósala yango sikawa.

91 Mpe nalobaki: “Na ntembe te, likambo moko ezali na kati ya
Liloba na Nzambe oyo, kobanda na Genese kino na Emoniseli,
oyo moto moko na baoyo Osalelaki, oyo azalaki na likambo
moko ná motuna na ngai. Soki moto moko asalaki likambo
moko, mpe—mpe Opamelaki ye mpo na yango, na bongo sálá
ete náfungola esika yango na Biblia. Mpe soki moto moko, ata
asalaki eloko nini, ekosunga ngai. Epai ngai nasalaki mabe, to
likambo moko oyo Olingi ngai násala, to oyo nasalaki te, sálá ete
námona moto moko ya ndenge wana na Biblia.”
92 Mpe nakangakimiso, natikaki ete Biblia éfungwama, natiaki
mosapi na Likomi moko, Genese 24:7. Eliezer, mosali ya sembo
ya Abraham, mosali ya ndakisa na Biblia, batindaki ye ete áluka
mwasi na libala mpo na Yisaka. Epesi ngai nzoto malili. Ya solo,
yango nde oyo ya ngai…ekokani mpenza na Nsango na ngai
mobimba, kobimisa Mwasi-na-libala.
93 Alobaki: “Lápá ndai ete okozua mwasi na libala moko te
katikati na baoyo bazali awa, kasi okokende epai ya bato na ngai
mpenza.”

Alobaki: “Bongo soki mwasi yango aboyi koya elongo na
ngai?”
94 Alobaki: “Soki bongo, okokangolama na ndai yango.”
Alobaki: “Mpe Nzambe ya Lola akotinda Mwanje na Ye liboso
na yo, mpo na kokamba yo.” Akendeki semba mbala moko mpe
abandaki kobóndela, mpe akútanaki na mwasi kitoko Rebeka,
oyo akómaki mwasi na libala ya Isaka.
95 Nsango ebongi bempenza, kozonga na Liloba: “Kende kozua
Mwasi na libala yango!” Ezali motindo. Yango nde ntina nazali
awa. Yango nde eloko oyo nazali komeka kosala, kobenga Mwasi
na libala kobima.
96 Bómikanisela, kuna na Californie, oyo namonaki Mwasi na
libala, liboso ékokisama, namonaki yango kuna. Ndenge Mwasi
na libala ayaki mbala ya liboso, mpe namonaki Ye koleka. Na
nsima Miss Amerika alekaki, Miss Azia, mpe bango nyonso, oh,
nsómo mpenza! Na bongo Mwasi na libala moko yango alekaki
lisusu. Moko na bango abimaki na molongo, mpe nazalaki
kozongisa Ye na molongo; ezalaki nde mibale na bango. Yango
nde oyo nasengelaki kosala, kobatela Mwasi na libala yango na
molongo, koluka mobali yango.
97 Nalobaki: “E Nzambe, nazozonga epai na biso, kozóngela
bandayi na ngai, mpe kobandela lisusu sika.” Boye, oyo wana
nde tozokána kosala, yango nde ntina oyo nazali awa.
98 Nakanisi ekozala malamu soki tosali yango, soki tobandi
na mokolo wa zomi na mwambe, na mpóso ekoya, na
ntongo ya Lomingo ekoya, na mpokwa ya Lomingo ekoya;
Lomingo ekolanda, mpe Lomingo ekolanda lisusu. Bato boni
bakanisi ete ekozala likambo moko malamu? [Losambo balobi:
“Amen.”—Mok.] Matondi.

99 Sikawa nalingi ete bósala likambo moko mpo na ngai. Soki
boyebisaki bato ete li—liyangani moko ekozala na mokolo wa
ntuku mibale na mwambe, bokoki koyebisa bango lisusu ete
tokokoka kosala yango te. Bóyebisa bango, bókomela bango
mokanda, to eloko moko ya ndenge wana. Tolingi te ete bato
báyámpe báyokisamamawa, kasi tokokaki kozua ndakomonene
yango te.
100 Bomoni, tokokaki kozua yango te. Boye, lokola na liyangani
oyo ya nsuka, nakanisi, tozalaki mpenza na bato mingi kuna,
ná nyonso wana, bango…Boyebi ndenge bato mingi bazalaka,
mpe bango…Ee, biso mpenza tozali kobika namikolo ya nsuka,
esili. Mpe balobi ete bato bayaki kotia mobulu na eteyelo, mpe
bakómaki kuna na ntongo makasi koleka, mpe basalaki eloko
boye, to oyo wana, to eloko mosusu, mpe esika yango etondaki
mingi koleka, mpe moyangeli ya ba-pompier asali boye na boye.
Mpe, ee, boyebi.
101 Boye, tokotia Bambeki wana ná Bakelelo wana, nalingi kotia
yango na esika na yango. Nayebisaki bino ete nakosala yango.
Yango ekoya ná eloko mosusu. Bambeki ná koyula ya bakelelo
ezali mpe na boyokani; kasi tolingi koyekola nyonso wana na
mobimba, koteya yango, kosangisa yango elongo.
102 Bato boni basili kotánga eteni moko ya nkoma ya Ndeko
Vayle, azali kokoma yango lisusu, kobongisa yango mpe
kosembola grammaire na yango mpo na ngai? Bosili kotánga
eteni na yango? Botángi yango, bato mibale to misato kati na
bino. Nakanisi osali mosala ya solosolo, Ndeko Vayle, mosala
ya solosolo! Yo, nakanisi Ndeko mwasi Vayle nde asalaki
yango; mpe yo okomaki yango kaka. Ndeko mwasi a—azalaki…
Bomoni, natelemelaka basi ntango nyonso te, boye te, Ndeko
mwasi Vayle?
103 Boye, sikoyo, mpo na miníti zomi na mitano to ntuku mibale
oyo ezali kolanda, tótánga Likomi moko awa.
104 Mpe nazali na buku moko ya moke awa. Nayebisaki,
nabanzi, ezalaki Ndeko Vayle, to, ezalaki nani, to nabanzi
ezalaki Roy Borders. Ndeko Vayle ayelaki ngai buku yango.
Nalingi kokoma mwa buku moko.
105 Kasi soki moto moko asílá komona oyo nabéngakamakambo
oyo nakomaka! Ndakisa, soki nalingi koteya na ntina na
Monzoto ya Ntongo, nayemaka monzoto moko. Mpe soki nalingi
koteya likambo moko na ntina na…Nakomaka nyonso wana
na bilembeteli, na koyema moko boye, moto moko te akoki
koyeba oyo yango ezalaki. Soki nabimi, mpe nakanisi likambo
moko boye, nasengeli, wana nazali kotambola na motuka,
ntango mosusu motuka yango ezali kopumbwa-pumbwa, mpe
nakokoma likambo boye, mpe nakoloba oyo na oyo wana, mpe
koyemi mwa bilembo, ekulusu ná bagbagba, ná—ná biloko ya
ndenge na ndenge. Ndakisa, soki nalingi koteya ndengeMonzoto

ekitaki; nakotia piramíde, nakoyema yango awa mpe nakotia
monzoto ya sóngé mitano ya Dawidi kokita likoló na yango. Mpe
nayebi epai nakokende na kati ya Makomi, ndenge wana; mpe
Mose, likambo moko boye oyo asalaki. Nayemaka mwa biloko
moko lokola matámbe ya ndeke oyo dindon.
106 Nazali na yango mingi awa. Mpe nakanisaki, na ntongo oyo,
kuna, ntango namilobelaki ete nakolobela likambo oyo mpo na
miníti moke awa, soki nakomaki yango, ntango mosusu elingaki
kozua ngai miníti ntuku mibale.
107 Na bongo, nakozua liyangani ya Ndeko Neville te, na
mpokwa. Na mpokwa na—na—nakopema, nakoyóka ye.
108 Na bongo, soki Nkolo alingi, na ntongo ya Lomingo ekoya,
tokobanda mayangani yango. Bino nyonso bósunga ngai, mpe
tokobondela, mpo ezalaki na motema na ngai komeka…
Balobaki: “Ee, tokoki kokende na Louisville to tokoki kokende
na New Albany.” Kasi liyangani yango esengelaki kosalema na
Jeffersonville. Nakokende na Louisville mpe na New Albany,
na bantango mosusu, kasi oyo esengeli kosalema awa na
Jeffersonville.
109 Sikawa tógumba mitó mwa moke, wana tozali…nazali
kosolola na bino pene na miníti ntuku misato. Tósolola na Ye
mwa moke.
110 Nkolo Yesu, ya solo mpenza, tozali—tozali bato oyo
bapambolami, koleka oyo biso tozokanisa, koleka oyo biso
tozososola. Mpamba te, soki moto moko ya lokumu azalaki
katikati na biso, ndakisamoto yambokamosusu, to diplomate ya
lolenge moko boye, tolingaki kokanisa ete ezali likambo monene
ya kozala na moto moko ya lokumu mingi katikati na biso. Kasi
lelo tozali na Nzambe ya Lola, bobele katikati na biso te, kasi
Afandi kati na biso, kobikáká Bomoi na Ye na nzela na biso. Mpe
tozongisi matondimingimpo na yango, Nkolo! Elekeli lisósoli na
biso, na ntembe te.
111 Kasi sikawa na kolobeláká na ntina na mayangani, mpe
mobembo na Afrika, ná makambo oyo tomeki kobongisa na
mikolo moke oyo, awa na Indiana. Mpe na lolenge moko to
mosusu, Nkolo, ekoki kozala ete Yo nde ozali kokamba biso ete
tósomba hema yango, mpo na kokokisa emónoneli wana. Boye,
tika ete mokano na Yo ésalema, biso tosali yango na lolenge oyo,
na lisosoli oyo ya biso. Boye tobondeli, Nkolo, ete soki eloko
moko ekeseni na mokano na Yo, Ótalisa biso yango, mpo tókoka
koyeba kosala mokano mobongi be na Yo.
112 Sikawa pámbola biso na miníti moke oyo ekolanda. Loba na
biso na nzela na Liloba na Yo, Nkolo, mpamba te Liloba na Yo
ezali Solo. Tosengi yango na Nkombo na Yesu. Amen.

Tófungola Biblia, na Málako, mokapo ya 8.

113 Na momesano, bobimaka na ntango nini, na ngonga ya
zomi na mibale? [Moto moko alobi: “Pene na ngonga ya zomi
na mibale.”—Mok.] Malamu. Sikawa, sikawa ezali kaka Liteya
moko ya mokuse, mpo nákoka kosolola na bino na ntina na
Liloba, nsima na ngai kotátola na oyo esalemaki kuna, mpe
bongo na bongo.
114 Málako, mokapo ya 8, tóbanda pene na molongo ya 34,
kino ya 38, tokotánga molongo ya 38, nsuka ya mokapo yango.
Nasepelaka kotánga oyo Ye alobaki, mpo nayebi ete ezali solo.
Sikawa tó…

Abiangi ebele epai na ye esika moko ná bayekoli na
ye mpe alobaki na bango ete, Soko moto alingi kobila
ngai, tika ete ámiboya ye mpenja, átombola ekulusu na
ye mpe ábila ngai.

Jambi moto nani akolinga kobikisa bomoi na ye
akobungisa yango;…soko nde nani akolinga kobungisa
bomoi na ye mpo na ngai ná nsango-malamu, akobikisa
yango.

Jambi litomba nini ekojala na moto oyo akozuamokili
mobimba mpe akobungisa bomoi na ye?

Eloko nini ekoki na moto kopesa mpo na kotikala na
bomoi na ye?

Moto nani akoyóka nsoni na ntina na ngai mpe na
ntina na maloba na ngai na kati na libota oyo na ekóbo
mpe na masumu; Mwana na moto akoyóka nsoni na
ntina na ye, wana ekoya ye kati na nkembo na Tata na
ye esika moko ná banje na bulee.

115 Nalingi kozua motó ya liteya ya moke uta na yango, soki
ekoki kobéngama bongo, kobengama: Koyóka Nsóni. Boyebi,
nasepelaka na yango. “Moto nyonso oyo ayóki nsóni na ntina na
Ngai mpe na ntina na Maloba na Ngai, Nakoyóka nsoni mpo na
ye.”
116 Sikawa, liloba oyo koyóka nsóni ekoki mpe kolimbolama na
“kotungisama.” Boyebi, eloko oyo ozali…Soki okutani na eloko
oyo etungisaka yo, eyokisaka yo nsóni.
117 Bongo, likambo mosusu oyo koyóka nsóni esalaka, elakisaka
ete ondimisami mpenza te na oyo ozolobela. Soki oyebi oyo
ozali kolobela, mpe ondimisami mpenza ete oyebi oyo ozolobela,
okoki koyebisa yango na moto nyonso; akoyóka nsóni te. Kasi
soki omiyoki malamu te, ete ozali na esika na yo te, elakisi ete
ondimisami mpenza te.
118 Bomonaka likambo yango kokóma mingi mpenza lelo,
koleka mingi na ntina na liteya oyo nazali kolobela, “Koyóka
Nsóni Mpo Na Liloba.” Sikawa, Ye ná Liloba bazali ndenge
moko.

Na ebandeli Liloba ajalaki, mpe Liloba ajalaki elongo
na Nzambe, mpe Liloba ajalaki Nzambe.
Mpe Liloba akómaki njoto, mpe afandaki elongo na

biso,…Motindo moko lobi, lelo mpe libela!
119 Boye, “Moto nyonso oyo akoyóka nsóni mpo na Ngai ná
Liloba na Ngai,” mpe Ye ná Liloba na Ye bazali Moko, na bongo
koyóka nsóni mpo na Liloba na Ye na ekeke ya masumu oyo, ya
lelo: “Ngai mpe nakoyóka nsóni mpo na ye.”
120 Sikawa, tomoni lelo, soki moto atuni: “Ozali—ozali
Moklisto?” Na momesano bato bayanolaka: “Oh, nazali
Moklisto!” Bomoni?
121 “Kasi ondimaka Liloba na Nzambe, epai Elobaki: ‘Bilembo
oyo ekolanda baoyo bakondima’?”
122 “Oh!” Ata batei bayokaka nsóni. Bomoni?
123 Ozali koyóka nsóni mpo na, ndakisa, ya lobiko na nzoto
uta na Nzambe? Ozali koyóka nsóni mpo na litondi ya Nsango-
malamu? Ozali koyóka nsóni ndenge obíkélá pantekote? Yango
nde koyóka nsóni mpo na Liloba na Ye. Yango nde Liloba na Ye
oyo ekómi nzoto kati na yo.
124 Boye, Liloba na Ye esengeli kobika Yango moko na bikeke
nyonso. Ebikaki Yango moko na ntango ya Mose. Mpamba te, na
eleko wana, Biblia elobá, na Baebele, mokapo ya 1: “Nzambe, na
ntango ya kalakala mpe na lolenge mingi, asololáká na batata na
nzela na basakoli.”
125 Mpe basakoli yango! Lingomba ekótaki na mobulu mingi
na lolenge ete ntango…Basakoli wana, batindami ya mpiko
wana, ya Nzambe, bayaki libanda na mangomba, libanda na
ba-dénomination, libanda na bibongiseli, libanda na nyonso;
batelemelaki bakonzi, makonzi, mangomba, mpe makambo
nyonso. Ntango bazalaki komema banganganzambe liboso…
Bazalaki komema bango liboso na banganganzambe, bazalaki
koyóka nsóni te, mpamba te bazalaki mbala moko na YANGO
ELOBI NKOLO.
126 Soki botali malamu, mosakoli, na elobeli moko mpenza,
na Kondimana ya Kala, ntango alobi YANGO ELOBI NKOLO,
sikawa soki botali ye malamu, azalaki koloba kino kozua esika
ya Nzambe. Bótala, ntango asakolaki liboso na ye, YANGO
ELOBI NKOLO, azalaki komitia na esika ya Nzambe, mpe
kosala lokola Nzambe. Bongo azalaki kopesa Nsango na ye,
elingi koloba Nzambe azalaki koloba na nzela na ye: “YANGO
ELOBI NKOLO!”
127 Nakanisi basakoli ya kala, ntango bazalaki kopesa Nsango
wana, mpe Ezalaki kotungisa bakonzi, mpe Ezalaki kosala ete
bato bámiyoka mabe mpenza. Ata banganganzambe bazalaki
komiyoka mabe mpenza, mpo basengelaki kozala bakambi,
basambeli mpenza, mpe ntango ba…ntango Liloba ezalaki

kobima ndenge wana, Ezalaki kobimisa bango na mpwasa, mpe
bazalaki kotungisama, to koyóka nsóni.
128 Mpe mbala mingi tomonaka yango, mingi te, mbala mingi
lelo! Ete, olobi na moto: “Nazali Moklisto!”

“Osílá koyamba Molimo Mosanto uta ondimá?”
“Oh! Ah!” Bomoni, ba—batungisami mpo na Yango.

129 Moto moko alobi: “Osambelaka na etónga wana kuna, oyo
bagángakagangaka kuna, mpe likambo wana ya lobiko na nzoto
uta na Nzambe?” Mbala mingi, Baklisto bazóngaka nsima.
130 Balingaka kotalisa, soki—soki bazali bato ya denomination,
balobaka: “Nazali Batiste. Nazali Presbytérien. Nazali
Lutherien.” Bazali koyoka nsóni te mpo na wana te.
131 Kasi na oyo etali kozala Moklisto oyo akoki kondima Liloba
na Nzambe ndenge Ezali, na oyo wana, ba—ba—bayokaka nsóni.
“Nazalaka na ngai moto ya denomination moko te,” bomoni,
bango, ba—bayokaka nsóni ya koloba yango. Basengeli kozala
lokola bato nyonso ya mokili, kotalisama na ebongiseli moko
boye.
132 Sikawa, ekómi bongo kala mingi te. Na mikolo ya Luther,
soki omitalisi lokola Lutherien to moyekoli ya Luther, ee,
lingomba Katoliko ekokaki koboma yo. Na mikolo ya Wesley,
soki bayebi ete otelemelaki lingomba Anglicane, ba-Anglican
bakokaki kokatela yo etúmbu ya liwa, koloba ete ozalaki
Metodiste. Na ntango ya ba-Pantekotiste, ezalaki nsóni, tóloba,
soki olobi ete ozali—ete ozali Pantekotiste, mpo bato bakokaki
komona nokinoki ete ozali motúntuki, to—to molobi minoko na
sika, to eloko moko ya ndenge wana. Sikoyo bakómi ebongiseli
mpe bakoti mpenza na lisanga yango.
133 Sikawa ntango ngonga ya kobengama mpo na kobima
ekoki, oyo bokozala kati na moko na yango te! Bato mingi
balobaka: “Nazali Pantekotiste.” Bato mingi balobaka:
“Nazali Presbytérien. Lutherien.” Kasi nini ekosalema ntango
okosengela komitalisa mpe kozua ngámbo ya Liloba mpo na
koloba: “Nazalaka na ngai te kati na moko na yango”? Oyo
wana, etungisaka mpenza.
134 Yesu alobaki: “Sikoyo, soki oyokeli Ngai nsóni, na bongo
Ngai mpe nakoyókela yo nsóni.” Mpo na nini Akoyóka nsóni
mpo na yo? Mpo olobaka ete ozali ya Ye, nzoka nde obóyi na yo
kolanda Ye.
135 Bongo soki nalobi: “Mwana mobali oyo, azali—azali mwana
na ngai”; ye abaluki mpe alobi: “Nani, ngai názala mwana na yo?
Ozali kokanisa nazali nini!” Elingaki kotungisa ngai mpenza.
Elingaki, epai na mwana na yo.
136 Lolenge wana nde Boklisto ya maloba ekómi lelo. Soki opesi
yango nkombo ya dénomination, malamu, bakondima botata ya
dénomination. Kasi na oyo etali kondima botata ya Liloba na

Nzambe, Klisto, te, etungisaka bango. Balingaka te koloba: “Iyo,
nalobáminoko na sika. Iyo, namoná bimónoneli. Iyo, nandimaka
lobiko na nzoto uta na Nzambe. Iyo, nasánzolaka Nkolo. Nasili
kokangolama na bibongiseli nyonso, nafukamelaka ata moko na
yango te. Nazali mosali ya Klisto.” Oh, la la, oyo wana epanzaka
bango kopanza mpenza.
137 Mokolo moko na mpokwa, molobi monene moko ayaki
katikati na ba-Hommes d’Affaires du Plein Évangile na Chicago.
138 Nátelema awa mwa moke, mpo náloba yango. Bólimbisa
ngai. Kasi mbala mingi bokanisaka, ngai mpe lokola, ete
oyo tozali kolobela, Solo ya Biblia, ekómelaka bato te. Kasi,
Ekómelaka bango. Mbala mosusu batelemelaka Yango mpenza,
kasi na bosembo mpenza te. Balukaka koyeba esika oyo otelemi.
139 Lokola lisolo moko ya balángwi masanga, oyo bazalaki
kowélana mpo na koloba ete Boklisto ezalaka te. Mobali moko
alobaki: “Nayebi epaimoko na bango azali, ezali mwasi na ngai.”

Mosusu alobaki: “Ee, ngai—ngai nandimi te.”
Alobaki: “Tala, toko…tósala lokola biso nyonso tolángwe

masanga.”
140 Bakendeki na ndako, mpe basalaki nyonso oyo bakokaki
kosala. Mpe—mpe ayebisaki bango ete álámbela bango máki,
nsima na yango abwákaki yango namabelé, mpe alobaki: “Oyebi
malamu ete osengeli te kolambela ngai máki ndenge wana!”
Bakóbaki kosala bisálélá na kati ya ndako. Bakendeki na eteni
mosusu ya ndako mpe bamikweyisaki na kiti moko. Bayokaki
moto moko kokómba yango kuna, alobaki ata liloba moko te,
kolobáká mpe koyembáká mwa loyembo moko mpo na ye moko
ete:

Yesu asengeli nde komema ekulusu Ye moko,
Mpe mokili mobimba ésala oyo elingi kosala?
Ekulusu moko ezali mpo na moto na moto,
Mpe ekulusu moko ezali mpo na ngai.
Mpe nakomema ekulusu oyo ya bulee,
Kino liwa ekokangola ngai,
Na nsima nakozonga na Ndako mpe nakoláta
motóle.

141 Mobange molangwi masanga moko wana alobaki:
“Nayebisaki bino nini?” Alobaki: “Azali Moklisto!” Bomoni,
bazalaki bobele komeka ye. Mbala mosusu, namonaka ba-
mokili bamekaka bino.
142 Boye, nakanisaki ata moke te ete likambo yango ekosalema,
kasi mokolo ya mpóso na mpokwa, nabanzi, to mokolo ya
Lomingo na mpokwa, molobi monene yango…Nalingaka
kotánga bankombo ya bato te. Kasi ye azali koluka, kosala
mpenza ndenge mosusu. Nalukaka kosala ete mangomba yango
ébimampenza na lisanga yamangombawana, kasi mobali yango

azali koluka kokótisa bango kuna. Boye, azalaki koloba epai ya
ba-Hommes d’Affaires Chrétiens. Kútu, ngai nasengelaki kozala
na liyangani yango na Chicago, mpe nakanisaki ete nakozala na
Afrika na ntango yango, na bongo nakokaki kondima yango te.
Mobali yango alobaki, amataki kuna mpe alobaki: “Lisanga ya
monene koleka, likambo ya monene na mokili sikawa, koleka
nyonso oyo esílá kosalema; mangomba nyonso ezali kozonga na
lingomba Katoliko, na lisanga ya mangomba, mpe ba-Katoliko
bakoyamba Molimo Mosanto.” Oyo mpenza motámbo ya zábolo!
143 Mpe mokambi oyo, Ndeko Shakarian, mokonzi ya ba-
Hommes d’Affaires International, atelemaki mpe alobaki, nsima
na mobali yango kofanda, alobaki: “Biso toyokaki yango ndenge
wana te.” Alobaki: “Ndeko Branham ayebisaka biso ete ‘Lisanga
yamangomba yango nde ekomema bango nyonso kino na elembo
na nyama.’” Mpe mobali yango oyo afandaki na etumbelo.
Alobaki: “‘Ekomema bango kino na elembo na nyama.’” Mpe
alobaki: “Biso tomonaka mpenza ete oyo ye alobaka ezali Solo.”
Mpe alobaki: “Bato boni kati na bino bakosepela koyóka Ndeko
Branham áya kopesa bino bosólo na yango? Bótelema.”Mpe bato
bazalaki koleka nkóto mitano. Bagángaki mpe babelelaki, mpo
nákende kuna mpo na mokolo moko kaka, mokolo moko.
144 Ndeko Carl Williams abéngaki ngai, alobaki: “Ndeko
Branham, nalobi na yo, nakendeki na kati na etonga wana,”
alobaki, “bazalaki kotia maboke ya ba-dollar mokama na
maboko na ngai, mpo na kozuela yo ticket ya mpepo ya koya awa
mpe ya kozonga.” Bomoni, kaka mpo na mokolo moko!
145 Bomoni, bato yango, Liloba yango ezali kozinda na bisika
oyo, bantango mosusu, biso toyebi te. Bomoni? Kasi, bomoni,
soki ozali mpenza…Atamokili etelemeli Yango ndenge nini, ata
ba-dénomination boni batelemeli Yango, Nzambe azali kotalisa
Yango polele ete ezali Solo. Sukasuka ntango ngonga monene
yango ekokoka, makambo ekosalema oyo, ntango mosusu,
tokanisaki yango te.
146 Iyo, elakisi ete ondimisami mpenza te, soki otungisami,
boye ekozala malamu ósolola na yo likambo yango te. Soki
okoyókela yango nsóni, okolinga kosolola na ntina na yango te;
okomipekisa.
147 Kasi ndenge nini moto oyo atondisami na Molimo Mosanto,
ndenge nini moto oyo atóndi na Nguya ya Nzambe, ná bolingo ya
Nzambe na motema na ye, akoki kosolola na moto moko miníti
moke, mpe ázanga koloba likambomoko na ntina na bolingo oyo
ezali namotema na ye? Bomoni, elokomoko ezali kuna na lolenge
ete e—esalemaka; okokoka te.
148 Oyo ezali, esengeli kozala mokolo mabe oyo Yesu azalaki
kolobela. Bato bazali koyókela Liloba nsóni ná Molimo ya
Nzambe oyo ezali kosala kati na bango. Kasi soki Solo etalisami

polele epai na bato, na ntango wana, Nzambe Ye moko azali
komimonisa na nzela na Liloba.
149 Sikawa, moto nyonso akoki koloba ata likambo nini. Mpe
tokómi komona yango na mikolo oyo, epai oyo makambo ya
ndenge na ndenge ezali kolobama, makambo ya nsómo. Kasi,
bomoni, soki moko Solo ezali, esengeli kozala na nzela na Liloba.
Mpamba te, balobaka ete bazalaki na biloko ya ndenge na
ndenge: mafuta kotiola kati na bato, makila kobima na maboko
na bango, mpe basi kolalamakalékalé kati namakila yango, mpe
kokimáká na basapáto na bango, batómboli basapato na bango
mpe kosopa mafuta yango, mpe magborodo kopumbwa mpe
kokita na etumbelo, ná makambo ya ndenge na ndenge, ndenge
wana. Makambo ya ndenge wana ezalaka te na Biblia. Elaka
moko te elobeli makambo ya ndenge wana, na Biblia. Kaka,
Elobi: “Namikolo ya nsuka, molimo yango ekozala mpenza pene
na lolenge ete ekopengwisa Baponami, soko ekokaki kosalema.”
Kasi ata Likomi moko te elobeli yango.
150 Kasi na ntango ekomi likambo ya Liloba na Nzambe, oyo
esangisami te, oyo etatolami na Nzambe, emonanaka lokola
etungisaka bato mosusu, na ngámbo ya makasi. Bomoni, bato
batungisamaka mpo na Yango.
151 Kasi Ezali likambo ya solosolo mpo na mobali to mwasi,
elenge mobali to elenge mwasi, oyo azali mpenza Moklisto ya
solosolo. Ntango Nzambe apesaki elaka ya libatisi ya Molimo
Mosanto, mpe oyambi Yango, Eloko moko ekofanda na kati na
yo, na lolenge ete eloko moko te ekozua esika na Yango. Ntango
moto akútani mpenza na Nzambe; na koningana moko boye
ya nzoto te, na kosepela moko boye te, to na malakisi moko
boye ya basambeli te, katekísimo to bindimeli moko boye te, to
biyambweli oyo ye andimaki mpo na—mpo na komisepelisa, kasi
ntango akómi mpenza na esika lokola oyoMose akómaki, na kati
ya lisobe mpenza, akutani miso na miso ná Nzambe na Nguya
nyonso, mpe amoni Mongongo oyo ezali koloba na ye, kokokana
mpenza na Liloba ná elaka ya ntango, ezali na elokomoko Yango
ekosala epai na yo! Bomoni, ozoyókela Yango nsóni te, Ekosala
eloko moko epai na yo. Sikawa, tótala yango sikawa, na miníti
zomi na mitano oyo ekolanda.
152 Ezali na bato mosusu oyo babikelaka likambo ya ndenge
wana. Mpe nazali koloba na yo lelo lokola lingomba to lokola
denomination te, nazali koloba na yo lokola na moto na moto;
ezali te mpo oyáka na losambo oyo, mpo nalingaka yo mpe
olingaka ngai, ezali mpo na yango te. Tika ete nálobela yo
lokola moto oyo azali kokufa, mpo mokolo moko okosengela
kokóma na nsuka ya bomoi oyo. Ntango mosusu nakozala wana
te, mpe ntango mosusu motei mosusu akozala wana te. Kasi
ezali bobele na Moko Oyo akoki kokutana na yo kuna, ezali
Nzambe. Mpe yo—yóka Yango mpe ezali te soki: “mwasi na
ngai azalaka Moklisto malamu” to—to “mobali na ngai azali



26 LILOBA LILOBAMI

Moklisto malamu,” kasi: “Ngai nazali sémbó ná Nzambe? Nasili
kokutana na Nzambe ndenge wana?” Ezali te mpo “mokengeli
na biso akutáná na Nzambe,” to mpo “mosungi na biso akutáná
na Nzambe,” kasi, “Nasili kokútana ná Ye?” Ezali te mpo
“nagángaki,” ezali te mpo “nalobaki minoko na sika,” kasi mpo
“nakútanaki na Ye lokola Moto!” Na bongo, okoyókeláká Yango
nsóni te, ezali na Eloko moko wana oyo ebongi mpenza be, ya
peto mpe ya solo.
153 Mpe bóbosana te, okoki mpe kokútana na molimo oyo
ekosala lokola Nzambe. Okoki kokutana na molimo oyo ekosala
boye na boye to boye; landela yango mwa moke mpe tala yango
ndenge ékokokanisa ná Liloba na Nzambe. Okoki kokútana na
molimo oyo ekoyebisa yo ete obikisámi, mpe ekosala ete ómipesa
nkembo, óbeta milolo mpe óganga; kasi na oyo etali kowangana
Liloba, ndenge nini Molimo Mosanto, oyo akomáki Liloba akoki
kowangana Liloba na Ye Moko? Molimo yango esengeli kondima
“amen” na elaka moko na moko ya Nzambe! Soki te, na boye
otikálá kokutana na yo ná Nzambe te, okutanaki nde na molimo
moko ya kopengwisa. Mpe mokili etondi na yango lelo!
154 Kasi ntango omoni Nzambe kokita mpe koloba likambo
moko, ete Akosala likambo moko boye, na bongo ekokisami
mpe esali yango, mbala na mbala na mbala, na bongo bozali na
Molimo ya Nzambe ya solosolo.
155 Ndenge nini Molimo akoki kozala likoló na moto, Molimo
Mosanto oyo akomáki Biblia, bongo ábalukampe áwangana, ete:
“Oyo Wana ezali ya solo te, Ezalaki mpo na eleko moko boye”?
156 Alobaki: “Elaka ezali mpo na bino, mpo na bana na bino, ná
baoyo bazali mosika, na motángo nyonso oyo Nkolo Nzambe na
biso akobenga.” Ezalaki Misala 2:38. Boye, ndenge nini molimo
moko ekoki kondima eloko oyo ekeseni ná Yango, mpe ézala ya
Nzambe, na ntango oyo Baebele 13:8 elobi: “Yesu Klisto azali
motindo moko lobi, lelo mpe libela”?
157 Bongo soki moto moko alobi: “Oh, nandimi ete Azalaki
philosophe. Azalaki moto malamu. Azalaki mosakoli. Kasi na
oyo etali nguya na Ye…”
158 Mokolo wana na mpokwa nazalaki kosolola ná George
Smith, elenge mobali oyo akómi kosolola ná mwana na ngai
ya mwasi, Rebekah; mwana moko malamu, ayembaki awa na
losambo. Elenge mobali ya Batiste oyo auti kozua…koloba:
“Longóla nkombo na ngai na eloko wana! Nazali na ntina
na yango te.” Mpe ezalaki na elenge mwasi moko…Bazalaki
kosala likita moko, losambo moko ya ba-Batiste, kuna likoló na
bangomba.
159 Mpe—mpe batelemelaka ngai makasi mpenza, bato nyonso
oyo basámbelaka kuna, mpe ezali te…Batelemelaka ngai te;
batelemelaka Liloba oyo. Ngai, lokolamoto, bakoki kolobamabe



KOYÓKA NSÓNI 27

moko tempo na ngai, nasálá bangomabemoko te. KasiWana nde
oyo bazobángáká. Bomoni? Sikoyo, tozalaki…
160 Kutu, bazalaki kosala liyangani yango kuna, mpe bazalaki
na, basengelaki kopesa mpokwa misato ya nsuka ya likita
monene yango na missionnaire moko, kuna likoló na bangomba,
epai mpio ezalaki. Esalemaki ete missionnaire yango atelemaki
mpe abandaki koloba na ntina na Malako 16, mpe alobaki:
“Bato mingi lelo bandimaka na bango te lobiko na nzoto uta na
Nzambe.” Alobaki: “Nazalaki na Inde. Nazali Indien. Nazalaki
na Inde ntango moto moko ya Etats-Unis, nkombo na ye Ndeko
Branham, ayaki kuna.” Mokengeli abandaki kopusana wana.
Alobaki: “Mwasi na ngai azalaki kobunda na liwa ya cancer.
Ngai nazalaki mokufi miso,” to eloko moko ya ndenge wana.
“Abondelaki mpo na moko na biso, mpe atángaki nkombo
ya moto mosusu na kati ya eyanganelo, ayebaki ata lokóta
na biso ya kuna te, mpe atátolaki Nguya na Nzambe.” Mpe
alobaki: “Biso oyo, tosílí kobikisama!” Ee, balukaki kokanga
ye monoko. Bakokaki te. Bomoni, esalemaki na likita na bango
moko mpenza.
161 Na bongo bawánganaki ata nyonso wana. Mpe bato mosusu,
ata…ndeko mwasi ya mwana mobali oyo, baoyo bazalaki na
nse, bazalaki ata na likambo ya koloba te. Balingaki koyeba soki
mwasi yango azalaki na kati ya likambo yango, na lolenge moko
boye, bakokaki kokende kuna mpo na koluka koyeba.

Moko na bamama yango alobaki: “Ee, ngai nandimi yango.”
162 Rebekah ná George bakendeki kotala mama yango.
Akendeki mpe amonaki mwana mwasi oyo azalaki na bokono
ya—ya…lokola mwa kizéngi. Na bongo, babengisaki ngai kuna
mpo námona mwana mwasi yango, mokolo moko na mpokwa.
Mpe nakendeki kuna, mama moke yango afandaki wana, mpe
nalobaki: “Ozali mondimi?”
163 Alobaki: “Te, nayebi te soki nazali mondimi to te.” Ee,
azalaki kizéngi te; azalaki kaka na molimo mabe. Bayebi yango
te. Bomoni, ekangi bino, kasi boyebi yango te. Eyaka, na nsima
moto yango akómaka kodasuka, kasi bayebi yango te.
164 Basi oyo batambolaka na balabala, ná ba-kupé, bayebaka
te. Bakoki kozala, bakoki kotalisa yango polele mpe kokáta
ndai, ete batikálá kosala eloko moko ya mabe te epai ya
mibali na bango, to bongo na bongo, ndenge wana. Kasi
na mitema na bango, bayebi te, kasi molimo ya zábolo esili
kokanga bango. Bakonzami na yango. Mpo na nini mwasi
akolinga kolongola bilamba na ye, liboso namobali? Bobelemoto
moko nde asalaki yango, na Biblia, mpe bazalaki na liboma.
Bamosusu bamekaka kozipa nzoto; bayebaka te. Ezali mayele
mabe mpenza, na mayele mabe mpenza! Bosengeli kosala kéba,
komípima kokokana na Liloba na Nzambe, mpe komona epai
wapi botelemi.

165 Elenge mwasi yango alobaki: “Oh, bayebisaki ngai ete
babátisaki ngai ntango nazalaki mwana moke.” Alobaki:
“Nayebi te soki nasengeli kondima likambo yango to te.”

Nalobaki: “Ondimelaka Yesu Klisto te?”
166 Alobaki: “Ee, nayebi te soki nandimaka to te.” Alobaki:
“Makambo mosusu ya kisoloka wana, nandimaka yango te.”
167 Nalobaki: “Ee, na ntembe te, ondimaka makambo ya
kisoloka te.” Nalobaki: “Kasi ondimaka ete Azalaki Mwana na
Nzambe?”

“Oh,” alobaki, “Akokaki kozala bongo.”
168 Nalobaki, mpe nalobaki: “Ondimaka ete Azali motindo
moko lelo, Nzambe oyo akoki kobikisa yo?”
169 Alobaki: “Makambo yango ya bikamwa wana ná makambo
ya ndenge wana, ezalaka? Ngai nandimaka eloko moko na ntina
na yango.”
170 Nalobaki: “Olingaki kosala nini soki ofandaka na liyangani
moko mpe omoni Nzambe, Molimo Mosanto, oyo azali Nzambe
bobele moko oyo azalaka, kosaláká katikati na bato; Nzambe
kati na Botata, Likonzi na Móto, mpe basakoli; Nzambe kati
na Mwana na Ye; na nsima Nzambe kati na bato na Ye? Ezali
bobele misala ya Nzambe, Nzambemonene moko Oyo azipi Seko
na Seko.” Nalobaki: “Okomona eloko nini, soki Ye, katikati na
bato na Ye, asali ete ba—bakufi miso bámona, bakufi matoyi
báyoka, atali eyanganelo mpe ayebisi bato mpasi na bango,
ndenge Azalaki kosala ntango Azalaki awa na mokili?”

Alobaki: “Nabanzi ete ekozala horoscope.”
171 Nalobaki: “Ozali na lolenge moko ya mabe mpenza koleka
ndenge nakanisaki. Elingaki kozala malamu koleka soki ozalaki
na yo libóma, omoni, likambo moko te elingaki kotángamela
yo.” Kasi nalobaki: “Okonzami na yo bobele na molimo mabe
moko.” Nalobaki: “Ntango Yesu ayebisaki mwasi wana na libulu
ya mai na ntina na mibali na ye, ntango Azalaki kotala bato
mpe kosósola makanisi na bango, okobenga yango horoscope?”
Bomoni, azingamaki mpenza kati na denomination, na nkombo
Lutherien, na lolenge ete nyonso oyo ekesani na yango ezalaki
lokuta!
172 SikawaNzambe alingakamoto oyo azingamimpenza kati na
Liloba. Nyonso oyo ekesani na Yango ezali lokuta! Yesu alobaki:
“Tika ete maloba ya moto nyonso ézala lokuta, mpe oyo ya Ngai
ézala Solo.”
173 Mobali moko, na eleko ya science mpenza, na nkombo ya
Nowa. Ayókelaki Liloba na Nzambe nsóni te. Nzambe akutanaki
na ye, mpe Asololaki na ye. Ayebaki ete ezalaki Nzambe. Mpe
Alobaki: “Mbula ekonóka!” Mbula etikáláká naino konóka te,
kasi andimaki ete mbula ekonóka. Mpe kondima oyo azalaki
na yango, azalaki koyóka nsóni te ya kosalela yango. Azuaki

mibu mokama na ntuku mibale mpo na kotonga masuwa, na
ntango oyo mokili ezalaki kotelemela ye. Azalaki koyóka nsóni
te na Liloba na Nzambe, na mokolo na ye. Nzambe abikisaki ye
ná libota na ye, mpo na yango. Ezalaki na…Ekokaki mpenza
komonana lokola bolémá mpo na bato mosusu; kasi, mpo na ye,
asilaki kokutana ná Nzambe. Ata bamosusu bazalaki na science
ndenge nini, oyo wana ekesanaki, ata elobaki ete “ekokaki
kosalema te, ekokaki kosalema te,” ye asilaki kokútana ná
Nzambe!
174 Ezalaka nde bongo na ntango oyebi ete ozosololáká ná Ye!
Bokokaki kokanisa ete ezalaki likambo ya boléma ntango moto
moko…Nzoka nde, nayebi ete ezali na mwa bato na mokili,
oyo bakangamaka na oyo nalobaka ete ezali Solo. Kotelema awa
mpe koloba: “YANGO ELOBI NKOLO, nazokende na Arizona,
kuna nakokútana ná Banje nsambo kati na lisangana moko,”
ee, ezalaki na etonga moko ya bato ya bazalaki wana komona
yango kosalema. Mpokwa mosusu wana, nazalaki koloba yango,
ete: “Los Angeles ekozinda na kati ya mbu.” Kasi na ntango
okutani ná Nzambe, mpe Nzambe Oyo akweyaka te, Nzambe
Oyo asálaka mpenza oyo Alobaka ete Akosala, Asalaka yango
ntango nyonso, na ntango wana okoyóka nsóni te mpo na yango.
Ozali na ntina te ya kozonga nsima mpe koyóka nsóni mpo na
yango; okoki koyebisa mokili mobimba. Ntango moto akútani
na Nzambe, asolóli ná Ye, mpe Nzambe akómi mpenza solo na
motema na ye, akoyóka lisusu nsóni mpo na Yango te.
175 Noa ayokaki nsóni te. Emonanaki lokola bolema mpo na
mokili mobimba, kasi mpo na ye te.
176 Mose, ntango azalaki liboso na Fálo, ayokaki nsóni te mpo
na koyebisa Fálo ete makambo moko boye ekosalema, mpamaba
te asilaki kokutana ná Nzambe. Nzambe alobaki na ye, na nzete
na kopela na móto. Mose alobaki: “Na—nazalaka na likúkuma.”
Yango nde azalaki na yango, kpokoso ya koloba.
177 Alobaki: “Alóna yewana azali koya. Yo okozala Nzambempo
na ye, mpe ye akozala mosakoli mpo na yo. Nayebi ete ye ayebi
koloba malamu. Kasi Nakozala elongo na monoko na yo. Nani
asalaki ete moto áloba?” Amen. Nasepeli na yango. Wana nde
Nzambe. “Nani asalaki ete moto ázanga koyóka to ázala bába,
to nani asalaki ete moto áloba?” Nzambe nde.

Alobaki: “Nkolo, lakisa ngai nkembo na Yo.”
Alobaki: “Eloko nini wana na loboko na yo?”
Alobaki: “Ezali lingenda.”

178 Alobaki: “Bwaka yango na nsé,” ebóngwanaki nyoka.
Alobaki: “Lokóta yango lisusu,” ezóngaki lingenda. Amen. Azali
Nzambe. “Tiá loboko na yo na ntólo na yo.” Atiáki yango, ntango
abimisaki yango, ekómakimpembe na bokono yamába. Alobaki:
“Zóngisa yango kuna mpe bimisa yango lisusu,” mpe ezóngaki
lokola loboko oyo mosusu. “Nazali Nzambe.”

179 Na bongo akendeki liboso na Fálo mpe alobaki oyo Ye
alobaki ete akoloba. Alobaki: “Ekozala boye mpe boye.”
Alokotaki zelo, abwakaki yango na likolómpe alobaki: “YANGO
ELOBI NKOLO, tika ete basili éya na mokili,” mpe basili eyaki.
Azuaki mai, asopaki yango na ebale, mpe alobaki: “YANGO
ELOBI NKOLO,” mpe bibale mobimba ná nyonso wana ekómaki
makila. Anókisaki mbula ya mabánga longwa na likoló.
180 Boyebi, na ntango ya nsuka, bolozi yango esengeli kosalema
lisusu. Mpe bómikanisela, mwasi na ekóbo, na ntango ya Biblia,
etúmbu na ye ezalaki liwa na mabánga. Lingomba oyo ezangi
kondima ekobomama mpe na mabánga, na mbula ya mabánga,
oyo kalakala, ezalaki lolenge ya Nzambe ya kopesa etumbu.
Akoboma mokili oyo ezangi kondima na mabánga, ekeke ya
ekobo oyo. Akoboma yango na mabánga longwa na likoló, na
mbula ya mabanga ya kilo ya talánta moko na libanga moko,
elingi koloba kilo pene na ntuku minei na mitano. Lingomba ya
ekobo ekokufa, mokili ya ekobo ekokufa na etumbu ya Nzambe,
Akoboma yango na mabánga, ndenge Asalaki na ebandeli.
Zónga na boyokani ná Nzambe, lingomba! Yango nde biso
nyonso tosengeli kosala, kozónga epai ya Nzambe!
181 Mobange Eliya yango, ná elongi etóndá na mandefu ya
mpembe oyo basanólá te, libandi na motó, maboko ekóndá, na
mibu ntuku mwambe, afandaki kuna na lisobe, azalaki kotalela
masumu ya bato. Nzambe asololaki na ye na ntongo moko,
alobaki: “Kende kuna koyebisa Akaba ete ata mamwe ekokita
te, longwa na likoló, kino mokolo yo okobengisa yango.”
182 Nakoki komona mwa miso na ye ya mobange kotala uta na
kati ya mandefu ya mpembe oyo basanólá te, língénda wana
na loboko, azalaki kotambola na nzela lokola mwana ya mibu
zomi na motoba. Akendeki kino liboso na mokonzi mpenza, mpe
alobaki: “Ata mamwe ekokita te, longwa na likoló, kino mokolo
ngai nakobengisa yango.” Ayokelaki Nzambe nsóni te to Liloba
na Ye; mpo na koyebisa mokonzi to moto mosusu. Ayokaki nsóni
te. Azalaki na ntina ya kotia mai namonoko te, koloba: “Sikawa,
Akaba, okozala…”
183 Ezali kopesa ngai likanisi ya likambo oyo etali biso moko.
Bongo nalobaki na bato: “Nakómi na esika oyo nazali na bosenga
ya kondima mingi koleka.” Yango wana nazongi awa sikawa:
ezali mpo názua mpiko ya—ya sika ya kondima.
184 Ekómi mpenza, ekómi lokola ntango ozali kobóndela mpo
na bato, ozali kosenga na limemia: “M. Zabolo, nabondeli yo
kolongwa mwa moke mpe ótika ngai…?” Eloko te! Kondima
ezalaka na misisa, ná nsuki na ntólo. Ntango elobaka, biloko
mosusu nyonso ekangaka monoko. Koloba te: “M. Zabolo,
olongwe?”
185 “Bima awa! Nazali mwana na Nzambe, nazali na etinda ya
Nzambe. Tika bango kimia!” Oyo wana nde eningisaka. Ozali na

ntina ya kosenga bolimbisi na zabolo te, eloko moko te ya kosala
ná ye. Koyóka nsóni te mpo na Liloba na Nzambe, koyóka nsóni
te mpo na etinda na yo, koyóka nsóni te mpo na oyo biso tozali.
186 Nsóni bobele moko oyo nayokaka, ezali ete nazali Branham,
ezali mpo na mbotama na ngai na mokili. Nayokaka nsóni mpo
na mabunga na ngai.
187 Kasi lokolamosali na Ye, nayokaka nsóni te! Nayokaka nsóni
te mpo na Liloba na Ye. Ézala liboso na ba-denomination, ya
bakonzi, bankúmú, to ézala soko eloko nini; nabelemaka mpo na
koyanola, soki Nzambe abengi ngai mpo na yango.
188 Mose apusanaki liboso na Fálo. Ayokaki nsóni te ya koyebisa
ye ete bakokakola eloko moko te mpe akozua ye mikolo boye te
na kati ya lisobe.

Alobaki: “Basi mosusu bátikala, pembeni na bana na bino.”
189 Alobaki: “Biso nyonso tokokende! Ata linzáka moko te
ekotikala awa, tokomema bibwele na biso mpe nyonso.” Ayokaki
nsóni te. Mpo na nini? Asilaki kokóta kati na Pole ya
kokangolama.
190 Yango wana mobali to mwasi, mobéli to eloko nini, soki asili
kokóta na liboso na Bozali ya Nzambe, mpe ayebi ete Nzambe
asili kobikisa bango, ozali kokóta kati na Pole ya kokangolama.
Okokakola na eloko moko te.
191 Kokangolama ezalaki na motema na ye, mpo asilaki
kokútana ná Nzambe Oyo alobáká: “Nazali Nzambe ya
Abraham, Oyo apesaki Abraham elaka. Ntango, ntango ya lisiko,
ya kokangolama ekómi pene. Natindi yo kuna mpo kobimisa
bango.” Eloko nini ya koloba na limemia, na ntina na yango?
192 Falo akokaki koboma ye. Azalaki kaka moto. Azalaki
moómbo. Akokaki koboma ye. Kasi ayokaki nsóni te mpo na
Liloba. Ayaki wana te mpe afukamaki ata moke te mpo na
kobóndela Fálo. Alobaki: “Nayei kozua bango.”

Fálo alobaki: “Ee, okoki kozua bango te!”
193 Alobaki: “Malamu, na bongo, basili ekoya na mokili, na
lolenge ete okozinda mpo na koleka na kati na yango.” Mpe
yango nde esalemaki.

Alobaki: “Oh, Mose, memá bango!”
Alobaki: “Malamu. Sikawa obongoli motema?”
Alobaki: “Ee, bokoki kokende kolekisa mikolo boye na kati

ya lisobe.”
194 Alobaki: “Na bongo banzinzi bakoya.” Amen. Alobaki:
“Molili ekoya.” Molili yango ezalaki makasi mingi na lolenge
ete bakokaki komona te longwa na esika moko kino na esika
mosusu.
195 Sukasuka, liwa eyaki. Kobanda na Fálo kino na mosali,
ezalaki liwa ya mwana ya liboso na mabota. Azalaki na ntina

ya koloba na limemia na moto moko te. Azalaki mwana ya
Abraham, abótamaki na Molimo ya Nzambe, apesamaki etínda
na Nzambe, Nsango ya Nzambe, ya kokende kuna mpo na
kobimisa bato yango.
196 Ee, Nzambe akoki te kobenga moto na ntango oyo, ndenge
moko, mpo na kobimisa Mwasi na libala uta na lingomba?
197 Daniele abángaki te, to, Dawidi, kútu, abangaki te liboso
na Saulo. Wana bato nyonso bazalaki kobánga Goliate, kuna,
ye abángaki te mpo na kopusana wana. Mpe alobaki: “Mosali
na yo…” Elenge mobali yango ya nzoto mike alobaki: “Mosali
na yo azalaki koleisa bampate ya tata na ye, ngombolo moko
eyaki kokanga moko na bango. Nalandaki ye na kati ya lisobe
mpe nabomaki ye, ná bilingóngo oyo. Nkosi moko ayaki.” Oh, la
la! “Nkosi moko ayaki kokanga moko na bango, mpe akimaki
na lisobe, mpe nakweisaki ye na bilingóngo. Ntango atelemaki,
nabomaki ye.” Alobaki: “Mpe Nzambe…” Mokonzi mozóngi-
nsima yango azalaki wana, basodá ya goi-goi yango bazalaki
koloba ete basálelaka Nzambe ya Likoló, kasi batikaki ete
esúte ya Mofilistia yango átelema wana mpe ábeta móndenge
na mampinga ya Nzambe na bomoi. Alobaki: “Mosali na yo
akoboma ye mpe. Mpamba te, Nzambe Oyo akabaki nkosi ná
ngombolo epai na ngai, akokaba mpe esúte ya Mofilistia wana
epai na ngai.” Atatábanaki te, alobaki te: “Ntango mosusu
ekosalema.” Alobaki: “Ekosalema!” Ayokaki nsóni te.
198 Daniele, liboso na mokonzi, abángaki te kobeta mondenge
na mitindo na ye oyo elobaki ete moto moko te ásambela, soki
asambeli ye te. Afungolaki maninisa mpe atómbolaki ba-ridó,
azalaki kosambelambalamisatomokolomoko. Azalaki kobanga
te.
199 Shadrake, Meshake ná Abedenego, babángaki libeke na
móto wana te. Balobaki: “Nzambe na biso azali na makoki ya
kokangola biso. Nzambe akoki kokangola biso. Kasi soki Asali
yango te, tokogúmbemela ekeko na yo te.” Bayokaki nsóni tempo
na yango. Te,misie. Te,misie. Ya solompenza, bayokaki nsóni ata
moke te mpo na yango, mpo bayebaki.
200 Samson ayokaki nsóni te liboso na Ba-filistia. Ntango bato
nkóto balandaki ye, alokotaki mokuwa ya mbanga ya mbalata-
mpunda. Mpe bikoti na bango esalemaki na motáko ya bonene
centimetre pene na minei. Abomaki bato nkóto na mbanga
yango, kasi yango ezalaki naino na loboko na ye. Atungisamaki
te. Azuaki kaka eloko oyo ezalaki na maboko na ye, mpe asalaki
mosala ná yango. Ayebaki ete Molimo ya Nzambe ezalaki likoló
na ye. Ayebaki ete abótamaki Monasili. Ayebaki ete eloko moko
te ekokaki kotungisa ye. Azalaki mosali ya Nzambe. Na ntango
nyonso oyo azalaki kati na mokano ya Nzambe, eloko moko te
ekokaki kotelema na nzela na ye, ata bakonzi boni, to Ba-filistia
boni, to banguna boni bakoya. Ya solo.

201 Yoane ayokaki nsóni te mpo na Liloba na Nzambe oyo eyaki
epai na ye na lisobe, mpe eyebisaki ye ete ákende kobatisa na
mai. Ayokaki nsóni te mpo na koloba: “Bótala Mwana-mpate
ya Nzambe oyo akolongola masumu ya mokili,” mpo Molimo
ya Nzambe ezalaki likoló na ye. Ayokaki nsóni te liboso na
banganganzambe.
202 Ayokelaki Liloba na Nzambe nsóni te, ntango apusanaki
liboso na Erode. Mwasi ya Filipo akómaki kobika ná Erode.
Apusanaki mpenza liboso na mokonzi! Mobange mobali oyo
elongi etónda na mandefu abimaki na lisobe, autaki kuna,
azalaki na mayele ya kelasi te, to eloko mosusu te, apusanaki
mpenza liboso na Erode, mpe alobaki: “Mibeko epesi yo nzela te
ya kozua ye!” Ayokaki nsóni te mpo na Liloba na Nzambe. Ya
solo mpenza. Ayokelaki Yango nsóni ata moke te.

Etiene, ayokaki nsóni te mpo na Liloba na Nzambe.
203 Liboso, bato ya Pantekote oyo bazalaki na likoló, na Mokolo
ya Pantekote, ntango bayanganaki na eteni ya ndako ya likoló,
molimo Mosanto ekitaki likoló na bango, kokokana na elaka ya
Nzambe. Luka 24:49 elobi:

…tala, ngai nakotindela bino yango elakaki Tata
na ngai: kasi bino bózela…kati na engumba ya
Yelusaleme, kino ekoyamba bino nguya uta na likoló.

204 Mpe elaka mpenza oyo Liloba na Nzambe epesaki bango:
“Tálá, Nakotinda elaka ya Tata na Ngai likoló na bino, kasi
bókende kozela kuna; bóbakisa theologie to mayele ya kelasi te,
mpe bongo na bongo, bózela kino bokotondisama na Nguya.”
Mpe ntango Nguya yango ya Likoló eyaki, lokola mopepemakasi
mpenza, bayokaki nsóni te mpo na Nsango-malamu.
205 Petelo atelemaki, alobaki: “Bóbongola mitema, moko na
moko na bino. Bino mibali, ná maboko na nkanza, bobákaki
Mokonzi na Kimia na ekulusu, oyo Nzambe asili kosekwisa
longwa na bakufi. Mpe biso tozali banzeneneke. Mpamba te
oyo nde oyo Yoele alobáká ete ekosalema na ntango ya nsuka:
‘Nakosopa Molimo na Ngai likoló na nzoto nyonso.’” Ayokaki
nsóni te mpo na Nsango-malamu.
206 Etiene moke, ndenge nauti kolobela ye eleki miniti moke,
ntango alekaki kuna, lokola mo—mo—mopepe makasi. Azalaki
motei te. Azalaki kaka mosungi, kasi azalaki kotátola bipai
nyonso na ntina na lisekwa. Asilaki kokútana ná Nzambe. Mpe
ezali mpenza lokola…
207 Komeka kopekisa ye? Ee, ezalaki lokola komeka koboma mó
na—na ndako, na ndako oyo ezali kopela móto, na mokolo ya
mopepemakasi, na ntango ya bokauki. Ee,mbala nyonsomopepe
ezalaki kopepa, ezalaki kopelisa móto mosusu.
208 Bamemaki ye liboso na Likita ya ba-Sanedrin. Bokoki
kosósola oyo yango ezali? Ezali lokola Likita ya Mangomba.

Masangá nyonso ya basámbeli ezali kosangana na kati ya Likita
ya Mangomba. Kuna, bango nyonso basanganaki na kati ya
Likita ya ba-Sanedrin. Bafalisai, Basadukai, Baerode, ézala
banani, basengelaki kokóta na likita yango. Mpe bakangaki ye,
ebongiseli moko kaka te, kasi likita monene nde ekangaki ye.
“Tokobangisa ye na ndenge ya kosakana te.”
209 Ntango apusanaki, na ntongo wana, Biblia elobi ete elongi
na ye ezalaki lokola Mwanje. Alobaki: “Mibali mpe bandeko,
bótika ete násolola na bino. Batata na biso bazalaki kofanda
na Mezopotamia, liboso báya na Halána,” mpe bongo na bongo.
Azalaki kopesa biteni ya Makomi. Bongo ntango amemamaki,
Molimo ekitaki likoló na ye, alobaki: “Bino bato ya mitó makasi,
bazángá kokatama ngenga na mitema ná matoi, bótelemelaka
ntango nyonsoMolimoMosanto; ndenge batata na bino basalaki,
bino mpe bozali kosala bongo.” Ayokaki nsóni te mpo na
Nsango-malamu, ayokaki nsóni te mpo na Liloba. Atungisamaki
te liboso na Likita ya ba-Sanedrin. Te.
210 Polo alobaki liboso na Akalipa. Lokola azalaki Moyuda,
ayekolaki epai ya Gamaliele, molakisi ya lokumu mingi. Kasi
mokolo moko, ntango azalaki kokende na Damaseke, akótaki na
Bozali, akutanaki na Nzambe. Mwanje moko akitaki longwa na
Likoló, na lolenge ya Likonzi na Móto, Pole yango ekweisaki ye
na mabelé. Atelemaki mpe alobaki: “Nkolo, Yo Nani?”

Mpe Alobaki: “Ngai Yesu.”
211 Atelemaki liboso na Agrípa, azóngelaki koloba likambo
yango. Alobaki: “Nazali koyókela Nsango-malamu ya Yesu
Klisto nsóni te, mpamba te Ezali Nguya ya Nzambe mpo na
lobiko, mpo na moto nyonso oyo andimi.” Ya solo mpenza.
212 Sikawa, baninga, tokómi kino awa ná moto, toleki na bileko,
kasi ntango esili koleka.
213 Kasi bótika ete náloba boye. Moto oyo asili kokútana ná
Nzambe, elingi koloba Liloba, mpe Liloba ekómi polele epai na
ye mpe etalisami polele epai na ye, likambo ya koyóka nsóni mpo
na yango ezali te. Otungisamaka te. Etungisaka ngai te koloba
ete nandimaka Liloba na Nzambe moko na moko. Etungisaka
ngai te soki Nkolo alobi ete náloba eloko moko, okokende
koloba yango mpe kosala yango; etungisaka ngai te koloba ete
natondisami na Molimo Mosanto; etungisaka ngai te koloba ete
nasílá koloba minoko na sika; etungisaka ngai te koloba ete
Nkolo na biso alakisaka ngai bimononeli; etungisaka ngai te
koloba ete Azali motindo moko lobi, lelo mpe libela.
214 “Soki bamemi bino liboso na bayángeli ná bakonzi, mpo na
Nkombo na Ngai, bómitungisa te mpo na oyo bokoloba, mpamba
te ekopesamela bino na ntango yango. Bino nde bokoloba te,
kasi Tata na Ngai oyo azali kati na bino. Kasi moto nyonso oyo
akoyóka nsóni mpo na Ngai ná Liloba na Ngai, na ekeke oyo,
Ngai mpe nakoyóka nsóni mpo na ye liboso na Tata na Ngai ná

Banje ya bulee.” Nzambe ásunga biso mpo tóyokaka nsóni te,
kasi ásunga biso mpo tózala litatoli na bomoi.
215 Moto nyonso na Kondimana na Kala, ntango basakoli
bazalaki koya, bazalaki kokóma—bazalaki kokóma Liloba
na bomoi. Bazalaki Liloba. Yesu alobaki ete babengamaki
banzambe, mpe bazalaki banzambe, mpo Liloba na Nzambe
ezalaki koya epai na bango. Balobaka: “Ezali YANGO ELOBI
NKOLO.”
216 Mpe moyekoli nyonso ya Klisto oyo asili kokutana na Ye
kati na lisiko, mpe oyo lobiko esili kokóta na motema na ye, ye
azali oyo azali na Nzambe. Mpe tosengelaki kobika na bomoi
ya ndenge nini, mpe tosengelaki kotambola ndenge nini, mpe
tosengelaki koloba ndenge nini, soki Nzambe azali komitalisa
na nzela na banzoto na biso ya kufa? Nani akokaki koyóka nsóni
mpo na yango?
217 Soki esalemi ete nasalaka na mampinga ya police awa
na Jeffersonville, kotambola na balabala, ná bokonzi nyonso,
nalingaki koyóka nsóni te mpo na engumba yango. Nalingaki
kozala eteni ya engumba. Nalingaki kozala policier, eteni ya
engumba, mpo na kobátela molongo mpe bizaleli malamu. Soki
moto atelemisi motuka te namwinda yamotane, nakoyóka nsóni
te mpo na koyebisa ye ete asali mabe, nakofutisa ye lomande.
Yango nde mosala na ngai, mpo engumba nde e—efutaka ngai.
Nabikaka mpo na engumba. Nazali na bokonzi oyo engumba
epesi ngai. Ata alángwaki, to asalaki likambo nini, bakozala
nsima na ngai. Nakotelema ngwi na esika na ngai, mpo nazali
policier mpe bul-…nabúlisámá, to natiámá wana mpe bapésá
ngai bokonzi mpo násala mosala yango. Osengeli kozua mobeko
mpe makoki, ná nyonso wana, mpe kosala ete ésalema malamu.
218 Na bongo, soki nazaliMoklistompe natondisámá naMolimo,
nalati litatoli ya lisekwa ya Yesu Klisto, ete Azali motindo moko
lobi, lelo mpe libela, kotika te ete molimo mabe moko ámeka
kotindika yo, koloba: “Kosala oyo te mpe kosala oyo wana te.”
Okosala Yango mpenza. Nzambe asili kopésa yo…
219 Bomoni, tozali na nguya te. Policier yango azalaka na nguya
ya kotelemisa motuka te. Ezali likambo ya…mbala mosusu
ezalaka na ba-chevaux moteur nkama misato to nkama minei,
ye akoki kosala nini mpo na yango? Kasi azalaka na bokonzi.
220 Mpe ezali ndenge moko ná Lingomba. Tozali na bokonzi,
na nzela na lisekwa ya Yesu Klisto ná Liloba na Ye ya elaka,
aleluya: “Makambo oyoNazali kosala, binompe bokosala yango;
bokosala mingi koleka oyo, mpo Nazali kokende epai na Tata.”
221 Bóyoka nsóni te mpo na Ye na ekeke oyo; ekeke ya masumu,
ya yiki-yiki, ekeke ya nsuka oyo ekozala na mokili, ezali ya
masumu, ya ekobo, mpe etondi na bampota ya ndenge na ndenge
ya nsolo mabe. Nyonso, makambo nyonso oyo ezalaka na bomoto

ekómi kozanga bomoto. Politiki ya ekólo, mbindo! Bikólo ezali
kopanzana.
222 Mosika na kati ya bazámbá ya Afrika, na ntango ya safari,
baí-bokila basengelaki komema ba-radio ya nguya mingi mpo
báyoka Elvis Presley, Pat Boone, ná bilenge oyo babinaka
rock-and-roll mpe twist. Mpe bana-mboka, bazalaki koluka
komona ndenge bazalaki kobina lokola bango, koningisa motó
mpe kosala ndenge bango basalaka, bana-mboka batelemaki
mpe bazalaki kotala bango. Kasi, bomoni, bango bazali ba-
Américain te lokola Pat Boone, Elvis Presley, Ricky Nelson,
ná bilenge yango. Bazali ba-Yudasi ya lolenge wana te, kasi
bazali…Bomoni, ezali molimo. Mpe molimo yango ezali kaka
na Amerika te, epalangani na mokili mobimba, mpo émema
bango na etumba ya Armagedon. Bazali kosala makambo lokola
bango, bázala…Ézala bauti na ekólo nini, na Afrika, na Inde,
ézala wapi, bosoto ná makambo yango epalangani na mokili
mobimba, mpo na moto moko mpamba oyo abandaki yango.
223 Ndenge moko mpe, Nsango-malamu ná Nguya ya Nzambe
na Nguya-nyonso esili kopalangana na mokili mobimba! Mpe
ntango ya kokabwana ezali sikawa, ntango Nzambe azali
kobenga Mwasi na libala, mpe zabolo azali kobenga lingomba
moko. Tika ete ngai názala eteni ya Mwasi na libala!

Tóbondela.
224 Nzambe molingami, tozali komona likomi kokomama na
etutú, Nkolo. Tokómi na ntango ya nsuka. Toyebi ete makambo
ya minene ezali koya liboso, kasi ata bongo, na esika moko
boye, na esika moko kuna na kati ya mobúlungano oyo, bato
ya sembo bazali naino, baoyo babongisámá mpo na Bomoi.
Ekokoka kosalema te mpo na moto moko to bato mibale; kasi,
e Nzambe, sálá ete biso nyonso elongo tópalanganisa, na bisika
nyonso oyo tokoki kosala yango, nsango-malamu yango, ete Yesu
azali koya, mpe, bomoni, tópalanganisa mwa Lipa elongo, mwa
Liloba. Na bisika nyonso oyo Bampongo bazali, bakolanda Bilei
yango. Éya na nzela na bande, to Éya na nzela na liloba lioko
to litatoli lioko, Bampongo bakolanda Yango kino na quartier
general na Yango. Mpamba te Ekomami: “Esika Ebembe ezali,
wana nde Bampongo bakoyangana.” Molingami Yesu, toyebi ete
Yo nde Ebembe oyo toliaka. Yo nde Liloba, mpe Liloba ekómaki
mosuni mpe efandaki katikati na biso. Tobondeli, e Nzambe, ete
wana tozali kopalanganisa Liloba, Bampongo ya solo bámona
Yango.
225 Tika ete tóyokaka nsóni te ntango totelemaka liboso na bato,
bato na nkanza, batioli, basambeli, ézala nini. Ndenge Polo
alobaki na Timoté:

…Tózala na etingia na bilaka malamu, na bilaka ya
malamu te, omonisa ntina; ópámela,mpe…na motema
molai mpenja mpe na mateyo.

Mpo ete ntango ekoya wana bato bakoyókamateyo ya
sembo te; kasi mpo na konyomitisa matoi na bango…
bakoyanganisa elongo balakisi kobila mposa na bango
mpenja;
Mpe bakopengwa…longwa na koyóka sóló,…mpo

na masese na mpamba.
226 E Nzambe, tozali kobika na ntango yango. Otikaki ete ngai
nábika ntango molai oyo ekoki mpo námona yango kosalema.
Ndenge, yango ezali mpenza awa, na kati ya libanga ya litúmu
ya losambo oyo lelo, etiami eleki mibu ntuku misato na misato.
227 E Nzambe, pámbola moto nyonso oyo azali awa. Soki moto
moko azali awa, Nkolo, oyo abelemi te mpo na kokutana na Yo,
oyo azángi koyokana ná Liloba na Yo, mpe akútani na Yo naino
te miso na miso mpe ayebi te ete Ozali kaka na mosala ya lolenge
moko boye ya—ya—ya kondimama, ndenge bandimaka endimeli
to eloko moko, kasi asili kokútana ná Nzambe na bomoi; mpe
soki basali yango naino te, Nkolo, tika ete básala yango sika-
sikawa.
228 Na—nandimi ete Ozali—Ozali mpenza pembeni sika-sikawa.
Nayebi te oyo bango bazali. Nayebi ata te soki moto moko
azali awa, kasi nayoki ete nakambami kaka mpo na kobondela
epai na Yo. Ezali te mpo bato báyoka ngai, mpo yango ekozala
likambo ya bokosi. Nzambe ápekisa yango. Naboyi na ngai
kozala mokosi. Kasi nabondeli bongo na bosembo ya motema na
ngai, Nkolo.
229 Ézala nani, mobali to mwasi, oyo Olobeli na ntongo oyo,
tika ete na komikitisa, áyoka nsóni te, kasi na nsé ya mitema
na bango mpenza, báyamba Yo sikoyo, báya na mpokwa mpe
bábatisama na Nkombo na Yesu Klisto, bálanda Liloba moko na
moko, Liloba moko na moko; soki babátisamaki ndenge mosusu,
komwangiselama kosopelama mai. Kanisa (biso tomikaniseli,
Nkolo) ete Olobaki: “Moto nyonso oyo akolongola Liloba moko
na Buku, to akobakisa liloba moko likoló na Yango, eteni na ye
ekolongolama na Buku na Bomoi.” Ata ameki, ayei kokomisa
nkombo na ye na buku, e—ekosimba te. tika ete tózala sembo
ná komikitisa.
230 Sikawa bazali na maboko na Yo, Nkolo. Sálá na bango
ndenge Olingi, mpo bazali ya Yo. Na Nkombo na Yesu Klisto,
Mwana na Nzambe.
231 Sikawa, wana togumbi mitó, nalingi ete bókanisa na eyóngi
mpenza sikawa. Bólimbisa ngai, liboso, mpo nalekisi miníti
pene na zomi na mitano. Sikawa tolingi koyemba na nsé ya
mongongo. Mpe bókanisa mpenza na mitema na bino sikawa:
“Nakutáná mpenza na Nzambe?” Bókanisa yango na bosembo
mpenza sikawa. Mpamba te, ntango mosusu ekosalema lisusu
mbala mingi mpenza te, liboso…Ntango mosusu oyo nde mbala
ya nsuka sikawa, oyo tokutani liboso naBoyei na Ye. Ekómi pene,

baninga. Ekómi komonana lokola Likomi moko na moko elingi
mpenza kokokisama. Mpe ekoki kozala, mpo na yo to ngai, oyo
ekoki kozala libaku na biso ya nsuka. Tokoki kokende liboso na
mpokwa ya lelo.

Nakolanda Ye, nakolanda Ye kino na nsuka.
nazali koyóka…

“Ozali koyóka nsóni mpo na Ngai mpe Liloba na Ngai?”
Nakoki koyóka Mobikisi na ngai…

232 Sikawa kanisa naino ete olali na mbeto na yo ya liwa sikawa.
…zali koyoka…

Na ntango yango, ntangomosusu ntango ekosila koleka, kasi
sikawa eleki naino te.

“Zua ekulusu na yo, mpe…”
Ntango mosusu osengeli komipesa mbeka sikawa.

“…landá Ngai.”
Sikawa, na motema na yo, yanola na oyo:

Nakolanda Ye na kati ya elanga,
Nakolanda Ye na kati ya elanga,
Nakolanda Ye na kati ya elanga,
Nakolanda Ye, nakolanda Ye kino…

233 Sikawa wana togumbi mitó, tótombola maboko mpe tóloba:
Nakolanda Ye kati na kosambisama,

Sikoyo, yango nde ezali kosalema sika-sikawa: Azali
kosambisa biso.

Nakolanda…
Nkolo, Omoni ete nakweisami? Na bongo, limbisa ngai.

…kati na kosambisama na Ye,
Wana Osambisi ngai, Omoni ngai ndenge nini na ntongo oyo,

Nkolo?
…elongo na Ye kati na kosambisama…

Meká ngai, Nkolo, tálá soki eloko moko ya mbindo ezali kati
na ngai.

…nakolanda Ye, nakolanda Ye, kino na
nsuka.

234 Tata, totóndi Yo na ntongo oyo mpo na maboko nyonso
oyo. Namoni ata moto moko te oyo azangi kotombola maboko.
Natondi Yo, Nkolo. Na—natii motema ete Yo mpe omoni te,
Nkolo. Ata moto moko te azangi kotombola maboko, babelemi
mpo na koleka na kosambisama. Sambisa biso, Nkolo. Mpe soki
mabe moko ezali kati na biso, limbisa biso mpo na yango, Tata.
Pesa biso mawa na Yo, mpo tolingi te kokutana na kosambisama
na Yo, soki mawa ezali wana te. Boye, mawa ezali awa sikawa,

na bongo tobondeli, e Nzambe, ete Ósambisa biso mpe Ólimbisa
biso na masumu na biso, kokokana na Liloba na Yo mpe elaka
na Yo. Mpe tika ete tóbika mpo na Yo mikolo nyonso ya bomoi
na biso, kozala na nsóni te ya Nsango-malamu.
235 Sikawa, Tata, soki ezali mokano na Yo, tolingi sikawa
kobanda Lomingo misato ya mayangani ya kolandana. Bongisa
mitema na biso mpo na yango, Nkolo. Bongisa ngai, E Nzambe.
Ngai moto nazali mpenza na bosenga na Yo makasi. Nabondeli
ete Ókamba ngai mpe Ótambwisa ngai na makambo oyo
nasengeli kosala mpe koloba, na mikolo oyo mikoya.
236 Kambá mpe támbwisa Ndeko na biso ya motuya, Neville,
mosali na Yo ya mpiko, Nkolo; ná Ndeko Mann, ná basungi
ya losambo oyo, ná bayángeli misolo, ná moto nyonso oyo
asámbelaka awa.
237 Bongisa biso, Nkolo, mpo tózala na makoki, na—na lolenge
ya Baklisto ya solosolo, ya komema basumuki epai na Yo, mpe
komema bandimi ya lingomba na boyebi ya Nzambe oyo biso
toyebi, oyo tosílá kokútana ná Ye biso moko, tika ete Ákómampe
Nzambe na bango. Sikawa, Tata, biso tokoki kosala yango te,
tokoki kokótisa bango te. Kasi Yo, Molimo Mosanto, sálá likoló
na bato, bandimi ya mangomba.
238 Mpe lokola likambomoke oyo nabikelaki ná Yomokolo wana
na ntongo: “Kende kolukela Mwana na ngai Mwasi na libala.
Pona Ye katikati na bato, katikati na mangomba. Bimisa Mwasi-
na-libala yango.” Sálá ete násala yango, na libondeli sikawa,
Nkolo. Yo tinda Rebeka; ngai nakomeka kozala Eliezer. Sunga
ngai mpo názala mosali ya sembo. Mpe tika ete Nzambe ya
Lola átinda Mwanje na Ye liboso na ngai, liboso na biso, mpo
tósangisa makambo elongo mpe tópona Mwasi na libala oyo Ye
asílá kopona. Tosengi yango na Nkombo na Yesu. Amen.
239 Sikawa, bólimbisa ngai ndenge naúmisi bino mwa moke
koleka. Eleki na miníti ntuku mibale na mitano. Nasengelaki
kolongwa awa eleki miníti ntuku mibale na mitano. Kasi,
sikawa, bosepelaka na loyembo ya kala oyo: “Mema Nkombo
Na Yesu”? [Losambo balobi: “Amen.”—Mok.] Ezalaka kitoko,
boye te? Nayembaka yango ekokisi sikawa mibu ntuku misato
na misato, lokola loyembo ya bokabwani. Libatisi na mai:
“Natelemi na libongo ya Yaladene na mopepe makasi.” Nakanisi
ete ezali kitoko mingi: “Mema Yango bisika nyonso okokende!”

Nkombo ya motuya, O ya boboto!
Elikia…

Sikawa pesa mbote na moto oyo azali pembeni na yo.

Nkombo kitoko, (Nkombo kitoko!) O ya
boboto!

Elikia ya mokili mpe esengo ya Lola.

240 Sikawa bóbosana te liyangani ya mpokwa ya lelo, na ngonga
ya nsambo na ndambo, nsambo na ndambo lelo na mpokwa.
Sikawa tóyemba eteni moko oyo, bomoni:

Mema Nkombo na Yesu,
Lokola nguba liboso na motambo nyonso;
Wana masenginia mazingi yo…(Okosala nini
na ntango yango?)

Loba kaka Nkombo mosanto yango na
libondeli.

Nkombo ya motuya, O ya boboto!
Elikia ya mokili mpe esengo ya Lola;
Nkombo ya motuya, O ya boboto!
Elikia ya mokili mpe esengo ya Lola.

241 Bato bazalaki, oyo bayaki mpo na kozua libatisi nsima
na liyangani oyo? Soki bozali, bótombola maboko. Moto moko
alingi kobátisama? Bato mibale, malamu, bakobatisama mbala
moko nsima na liyangani oyo. Soki bino baoyo botikali, moko
na bino oyo alingi kobátisama, tokosala mosala ya kobatisa
na mayangani yango moko na moko. Eloko bobele moko
oyo osengeli kosala ezali kosenga. Tobelemi mpo na kobátisa
bino. Yango nde mosala na biso, kobátisa bino na Nkombo
na Nkolo na biso Yesu Klisto. Ezali mosala na biso, kosala
yango. Mpe tokosepela kosala yango, ata na ntango nini. Bino
baoyo bosengeli kobatisama, bókende na biteni ya ndako, mbala
moko nsima na liyangani, mpe tokosala mbala moko mosala
ya kobatisa na mai. Moto nyonso oyo alingi kolanda bango,
yeba malamu ete tozali awa…soki oyámboli lisumu na yo mpe
oyambi Yesu lokola Mobikisi na yo.
242 Ozalaka Moklisto eleki mibu ebele, kasi otikalá komona
Pole te, Pole ya kokangolama eyei sikawa. Mwasi, Mwasi na
libala oyo asengeli kozua Nkombo! Yesu alobaki: “Nayaki na
Nkombo ya Tata na Ngai, kasi boyambaki Ngai te. Kasi moko
akoya na nkombo na yemoko, mpe bokoyamba ye,” elingi koloba
denomination na bino.
243 Mwana nyonso ayaka na nkombo ya tata na ye. Ngai nayaki
na nkombo ya tata na ngai. Bino boyaki na bankombo ya batata
na bino.
244 Mpe Nkombo na Ye ezalaki nini, Nkombo ya Tata ezali nini?
Yesu! Ye “ayaki na Nkombo ya Tata na Ngai, kasi boyambaki
Ngai te.” Sikawa, Mwasi na libala na Ye akozala na Nkombo na
Ye, na ntembe te.
245 Nabálá mwasi moko, nkombo na ye Broy, mpe akómá
Branham.
246 Azali koya kozua Mwasi na libala, bóndimisama mpe
bómikanisela yango wana bozali koya na mai ya libatisi.

Tógumba mitó sikawa.

247 Mpe Ndeko Vayle azali mopaya te mpo na biso. Azali ndeko
moko ya motuya mpenza, azalaka elongo na ngai na mayangani
mingi, ye ná mwasi na ye. Ye mpe moto azali kokomamateya oyo
ná makambo oyo ekokomama na lolenge ya buku. Ndeko Vayle,
okoki kosilisa liyangani na biso na libondeli, wana togumbimitó.
[Ndeko Vayle abondeli—Mok.] 

